
Azərbaycan, əhalisi 8.2 milyon olan və ərazisində prezident idarəçiliyi üşulu tətbiq edilən 

respublikadır. Qanunvericiliklə bağlı səlahiyyətlər Milli Məclisin (Milli Parlament) 

üzərinə qoyulmuşdur. Təcrübədə isə Prezident hakimiyyətin icra, qanunvericilik və 

məhkəmə qollarından daha üstün pillədə dayanır. İlham Əliyev, keçmiş Prezident Heydər 

Əliyevin oğlu, demokratik seçkilərə dair beynəlxalq standartlara tam cavab verməyən və 

oktyabr ayında keçirilmiş səsvermə nəticəsində ikinci müddətə Prezident seçilmişdir. 

Seçki pozuntuları sırasında siyasi fəaliyyətlərə və mediaya qoyulan ciddi məhdudiyyətlər, 

müşahidəçilərə qarşı göstərilən təzyiqlər, səslərin hesablanması və ümumiləşdiriləməsi 

prosesi zamanı buraxılan çatışmamazlıqlar olmuşdur. 50-dən çox siyasi partiyanın 

mövcud olmasına baxmayaraq, hakimiyyətdə olan Yeni Azərbaycan Partiyası siyasi 

sistemi öz təsiri altında saxlayır. Ermənistanın köməyi sayəsində etnik erməni 

separatçıları Azərbaycana məxsus olan Dağlıq Qarabağın böyük bir hissəsini və onun 

ətrafındakı 7 rayonu öz nəzarəti altında saxlamağa davam edirlər. Hökumət həmin 

ərazilərdə baş verən hadisələrə heç bir nəzarət etmir. Mülki rəsmilər təhlükəsizlik 

qüvvələrini ümumilikdə səmərəli nəzarət altında saxlamışdır. Təhlükəsiz qüvvələrinin 

üzvləri həm milli həm də yerli səviyyədə bir çox insan hüquqları pozuntularına yol 

vermişdir. 

 

Hökumətin insan hüquqlarının qorunması ilə bağlı göstəriciləri zəif olaraq qalır və 

müəyyən sahələrdə vəziyyət hətta pisləşmişdir. Oktyabr ayında keçirilən prezident 

seçkiləri zamanı insanların azad və dinc şəkildə toplaşmaq hüquqları 

məhdudlaşdırılmıdşır. Polis və hərbçilər tərəfindən həbsdə olan şəxslərə qarşı tətbiq 

edilən işgəncə və döyülmələr üç ölüm halı ilə nəticələnmişdir və bunun müqabilində 

hüquq-mühafizə orqanlarının əməkdaşları cəzalandırılmamışdır. İnfrastrukturun 

yaxşılaşdırılmasına baxmayaraq, həbsxanalardakı şərait , ümumilikdə sərt və həyat üçün 

təhlükəli olaraq qalmışdır. Xüsusən hökumət tərəfindən siyasi rəqib kimi qəbul edilən 

şəxslər də daxil olmaqla, insanların özbaşına həbsi və tutulub saxlanılması və ibtidai 

istintaq müddətinin uzadılması davam etmişdir. Hökumət siyasi səbəblərə görə insanları 

həbs etməkdə davam etmişdir. Məhkəmə və hüquq-mühafizə orqanlarında korrupsiya ilə 

bağlı vəziyyət dəyişməz olaraq qalmışdır. Sərbəst toplaşma azadlığı ilə bağlı 

məhdudiyyətlər davam etmişdir və bu xüsusən də siyasi təşkilatlanma, dinc nümayişlərin 

təşkili və dini fəaliyyətə aid olmuşdur. 

 

Mediaya göstərilən təzyiqlər və siyasi fəaliyyətə qoyulan məhdudiyyətlərlə bağlı vəziyyət 

pisləşmişdir. Hökumət qeydiyyatdan keçməmiş bəzi Müsəlman və Xristian icmalarının 

fəaliyyətinə məhdudiyyətlər qoymuşdur. Hesabat dövründə qadınlara qarşı zorakılıq 

hallarının mövcud olması barədə məlumatlar daxil olmuşdur.  

 

Cinsi istismar və məcburi əməyə sövq etmək məqsədilə insan alveri halları problem 

olaraq qalmışdır.  

İNSAN HÜQUQLARINA HÖRMƏT 

 

Bölmə 1. Aşağıda qeyd olunan Azadlıqlar daxil olmaqla Şəxsiyyətin 

Toxunulmazlığına Hörmət 

 

a. Özbaşına yaxud qanunsuz olaraq həyatdan məhrumetmə  

 

Hökumət və ya onun təmsilçiləri tərəfindən siyasi məqsədlərlə qətlə yetirilmə halları 

qeydə alınmamışdır; lakin hüquq müdafiəçilərinin verdikləri məlumatlara görə hərbi 

hissələrdə və polis nəzarəti altında həbsdə olan üç nəfər şəxs, ehtimala görə, onlara qarşı 

tətbiq edilən pis və qəddar rəftar nəticəsində ölmüşdür.   

 

Narkotik maddələri üstündə gəzdirdiyinə görə həbs edilmiş Rəşad Həziyev yanvarın 6-da 

Kürdəmir polis şöbəsinin ayaqyolu otağında asılı vəziyyətdə aşkar edilmişdir. Şahidlərin 

dediyinə görə polis onu əvvəllər cinayəti  boynuna almadığı təqdirdə asmaqla 

hədələmişdir. 

 

Ehtimala görə ailə zorakılığını törətməkdə təqsirli bilinən və buna görə həbs edilmiş 

Məhəmməd Rəhimov, avqustun 31-də Goranboy rayon polis şöbəsinin yaxınlığında 

ölmüş halda tapılmışdır. Etibar edilə biləcək əlamətlərə əsasən həmin şəxs həbsdə olarkən 

döyüldüyündən ölmüşdür. 

 

Narkotik maddələri üstündə gəzdirdiyinə görə həbs edilmiş Zaur Məmmədov oktyabrın 

6-da Lənkəran polis şöbəsinin ayaqyolu otağında asılı vəziyyətdə aşkar edilmişdir. 

Məmmədovu azad etmək üçün onun anasından rüşvət istənilmişdir. Anası rüşvət 

verməkdən imtina etdikdən iki saat sonra Məmmədov ölmüş vəziyyətdə aşkar edilmişdir.  

 

Hərbi qulluğa çağırılmış 59 nəfərin 2007-ci ildə öldüyü barədə hökumət məlumat 

vermişdir, və əsas səbəb kimi müxtəlif növ xəstəliklər və zədələr göstərilmişdir.  2008-ci 

il üzrə Hökumət hər hansı bir məlumat verməmişdir.  

 

Ermənistanın dəstəyi ilə etnik erməni separatçıları Azərbaycana məxsus olan Dağlıq 

Qarabağın böyük bir hissəsini və onun ətrafındakı Azərbaycan ərazisi olan 7 rayonu öz 

nəzarəti altında saxlamaqda davam edirlər. İl ərzində Dağlıq Qarabağ münaqişəsinin 

nəticəsi kimi yaranmış cəbhə xəttində atışmalar baş vermiş və hər iki tərəfin canlı qüvvə 

sarıdan itki verməsinə gətirib çıxarmışdır. Xarici İşlər Nazirliyi il ərzində cəbhə xəttinə 

yaxın ərazidə yaşayan mülki vətəndaşların həlak olmaları barədə hər hansı bir məlumat 

verməmişdir.  

 

 

Minalardan təmizləmə üzrə milli agentliyin məlumatına əsasən 2007-ci il ərzində 

minaların partlaması nəticəsində  6 nəfər həlak olmuş, 14 nəfər isə yaralanmışdır. Həlak 

olmuşlardan ikisi, yaralanmışlardan isə üçü mülki vətəndaş olmuşdur. Yerli QHT olan 

Minaların Qadağan olunması üzrə Azərbaycan Kampaniyasının məlumatına əsasən, 

2007-ci il ərzində minaların partlaması nəticəsində 10 nəfər həlak olmuş, 18 nəfər isə 

yaralanmışdır. Həlak olmuşlardan beş nəfər, yaralanmışlardan isə səkkiz nəfər mülki 

vətəndaş olmuşdur. 2008-ci il üçün məlumatlar əldə edilə bilməmişdir.  

 

b. İtkin düşmə 

 

İl ərzində siyasi səbəblərdən insan oğurluğu hadisəsi qeydə alınmamışdır. Bununla belə, 

Dağlıq Qarabağ münaqişəsi ilə bağlı insanların itkin düşməsi barədə məlumatlar daxil 

olmuşdur.  

 

Beynəlxalq Qırmızı Xaç Komitəsi (BQXK) Dağlıq Qarabağ münaqişəsi ilə bağlı itkin 

düşmüş insanların axtarışı prosesinə fəal cəlb olunmaqda davam edir. BQXK hökumətlə 

birgə işləmiş və itkin düşmüş insanların ümumi siyahısını hazırlamışdır. BQXK-nın 

məlumatına əsasən itkin düşməsi təsdiq olunmuş şəxslərin sayı  4, 416-dan 4,478-ə kimi 

artmışdır. BQXK il ərzində itkin düşmüş insanlara dair daxil olmuş 95 yeni müraciət üzrə 

təhqiqatlar aparmışdır. BQXK hökumətlə ante mortem (ölümdən əvvəl baş vermiş 

hadisələrlə bağlı) məlumatların toplanması üzrə çərçivə razılaşması imzalamış və il 

ərzində Bakı ərazisində həmin prosesi həyata keçirmişdir. İnsan qalıqlarının müəyyən 

edilməsi və tanınması istiqamətində dövlət komissiyalarına kömək etmək məqsədilə, 

Ermənistan da daxil olmaqla, təmas xəttinin hər iki tərəfində məskunlaşmış ailələrdən 

məlumat yığılmışdır. İl ərzində 777 nəfər üzrə ante mortem (ölümdən əvvəl baş vermiş 

hadisələrlə bağlı) məlumatlar toplanmışdır. 

 

BQXK Hərbi Əsirlərə və Azadlığı Məhdudlaşdırılmış Mülki Şəxslərə (HƏ/AMMŞ) 

xüsusi diqqət yetirmiş və onların beynəlxalq humanitar qanunlara uyğun olaraq 

saxlanmasına əmin olmaq üçün il ərzində onlara baş çəkmişdir. Baş çəkən zaman, BQXK 

əsir və girovlara paltar, tualet ləvazimatları və digər köməklik təklif etmişdir. BQXK, 

HƏ/AMMŞ və onların ailə üzvləri arasında əlaqələrin yaranmasını və məktublaşmanı 

müntəzəm olaraq asanlaşdırmışdır. İtkin düşmüş insanların ailə üzvlərinin BQXK-nın 

Bakıdakı ofisinə çatmaq üçün çəkdikləri nəqliyyat xərclərinin əvəzi ödənilmişdir. 

Hökümətin müraciəti əsasında və onunla tam əməkdaşlıq şəraitində BQXK, il ərzində 

Azərbaycan və Ermənistan arasında iki nəfərin dəyişdirlməsində və üç nəfərin 

qaytarılmasında iştirak etmişdir.  

 

 

c. İşgəncə və digər qəddar, qeyri-insani və ya şəxsiyyəti alçaldan rəftar yaxud 

cəzalandırma  
 

Konstitutsiya və cinayət məcəlləsi belə əməlləri qadağan edir və bu cür qanun 

pozuntularına görə 10 ilə qədər azadlıqdan məhrum etmə cəzasını nəzərdə tutur. Buna 

baxmayaraq, etibarlı mənbələrin məlumatlarında təhlükəsizlik qüvvələrinin tutulub 

saxlanmış şəxslərdən etiraf almaq məqsədilə onları döyməsi və hərbçilər tərəfindən 

tabeçiliyində olan şəxslərə qarşı fiziki təcavüz halları öz əksini tapmışdır. Yerli hüquq 

müdafiəçisinin məlumatına görə, həbs edilmiş və təhlükəsizlik orqanlarının işçiləri 

tərəfindən işgəncələrə məruz qalmış şəxslərin sayı 63 nəfərdən (2007-ci il) 80 nəfərə kimi 

artmışdır. Bu əməllərə görə cəzasızlıq problem olaraq qalmışdır.   

 

Oktyabrın 18-də, 14 nömrəli islah müəssisəsində saxlanılan Azadlıq qəzetinin müxbiri 

Sakit Zahidovu həbsxana gözətçiləri döymüşdür. Həbsxana üzrə rəsmi şəxslərin 

bildirdiyinə görə Zahidov başını qırxdırmaqdan imtina etmiş və öz günahı ucbatından 

insident yaratmışdır.  

 

Oktyabrın 20-də, Daxili İşlər Nazirliyinin silahlı qüvvələrində xidmət edən iki serjant 

Vuqar Ağayev və Eldəniz Rəhimov öz tabeçiliyində olan şəxsləri döydüklərinə görə həbs 

edilmişdir. Hissənin komandiri və onun müavini öz vəzifələrindən azad edilmişdir. İlin 

sonunda bu hadisə üzrə təhqiqatların aparılması hələ də davam edirdi.  

 

Daxili İşlər Nazirliyinin məlumatına əsasən, rəsmi orqanlar insan hüquqlarını 

pozduqlarına görə 207 əməkdaşı cəzalandırmışdır. Nazirlik qeyd etmişdir ki, həmin 

qanun pozuntularına görə altı polis əməkdaşı 2007-ci ildə cinayət məsuliyyətinə cəlb 

edilmişdir. İlin axırında hökumət bu barədə hansısa yeni məlumat verməmişdir.  

 

İl ərzində hökumət Daxili İşlər Nazirlyinin məmurlarını polis zorakılığı, pis davranış və 

2005-ci ilin noyabr ayında müxalifətin dinc nümayişi zamanı gücdən hədsiz istifadəyə 

görə cəzalandırmamış və bu sahədə hansısa addımların atılması gözlənilmir. 2003-cü il 

prezident seçkilərindən sonra polis özbaşınalığı və vəzifə həddinin aşılması kimi 

pozuntularla, ehtimallara əsasən, əlaqəsi olan yüksək vəzifəli məmur Vilayət Eyvazovun 

vəzifəsi 2005-ci ildə artırılmış, və o, Daxili İşlər Nazirinin müavini təyin olunmuş və hal-

hazırda da həmin vəzifədədir. 

 

İlin sonunda hökumət hələ də İnsan Hüquqları üzrə Avropa Məhkəməsinin (İHAM) 

Sərdar Cəlaloğlunun 2003-cü ildə polis tərəfindən həbs edildiyi zaman pis rəftara məruz 

qaldığı üçün təyin etdiyi qərarı yerinə yetirməmişdir. Ali Məhkəmə Cəlaloğlu barəsində 

qərarı ləğv etsə də, və o, İHAM tərəfindən təyin edilmiş 10,000 avro (təxminən $14,000) 

məbləğində kompensasiya alsa da, Cəlaloğlunu pis rəftara məruz qoymuş şəxslər 

məhkəmə qarşısında çıxış etməmişdirlər.  

 

Həbsxana və Müvəqqəti Saxlama üçün yerlərin Şəraitləri 
 

İnfrastrukturun təkmilləşdirilməsinə baxmayaraq, həbsxanalarada şərait sərt və həyat 

üçün təhlükəli olaraq qalmaqdadır.  

 

Kameralarda məhbusların nəzərdə tutulduğundan daha çox olması, qeyri-münasib qida və 

zəif tibbi təminat yoluxucu xəstəliklərin yayılması kimi ciddi problem yaradır. 

Həbsxanaların infrastrukturunda son illərdə baş vermiş müsbət dəyişikliklərə 

baxmayaraq, əsasən sovet illərində yaradılmış tikililər beynəlxalq standartlara cavab 

vermir. Maksimum təhlükəsizlik qaydaları nəzərdə tutulmuş həbsxanalarda səlahiyyətli 

rəsmilər məhbusların fiziki hərəkətlərini, eləcə də vəkil və ailə üzvlərinin onlara baş 

çəkməsini məhdudlaşdırır. Hesabatlara görə, bəzi saxlanılan və istintaq altında olan 

şəxslər, fiziki zorakılığın izlərinin gizlədilməsi məqsədilə zirzəmilərdə yerləşən 

“təcridxana kameralarında” saxlanılıb. Məlumatlara əsasən, orada saxlanılan bəzi 

şəxslərə yatmaq və yemək qəbul etmək imkanı verilməmiş, və bunun da məqsədi lazım 

olan ifadəni almaq olmuşdur. 

 

2007-ci ilin oktyabrında Kazım Abdullayevin Qobustan həbsxanasının rəisi təyin 

olunduğundan bəri məhbuslar və hüquq müdafiəçiləri bir çox hüquq pozuntuları barədə 

məlumat vermişdir. Həmin mənbələrə istinadən, həbsxana üzrə məsul şəxslər məhbusları 

ölümlə hədələmiş, onların paltarlarını soyundurmuş, soyuq su ilə islatmış, pis qida 

vermiş, ailə üzvləri və dostları ilə görüşməyə qoymamış, tibbi yardım göstərməkdən 

imtina etmiş, əlləri qandallı halda həftələrlə zirzəmidəki təcridxanada saxlamış və 

müntəzəm olaraq döymüşdür. İslah Müəssisələri üzrə təhqiqat şöbəsinin müdiri Həmid 

Süleymanov bildirmişdir ki, o, deyilən pozuntuları təsdiq edən hər hansı bir sübut tapa 

bilməmişdir. Məhbuslar onun sözlərinə etiraz olaraq aclıq aksiyasına başlamışdır. Yanvar 

ayında keçirilən aksiyada 15 nəfər iştirak etmişdir. Onlar aclıq aksiyasını Qobustan 

həbsxanasındakı vəziyyət barədə məlumatlılığı artırmaq üçün yeganə vasitə kimi 

görmüşdür.  

 

Ədliyyə Nazirliyi xəbər vermişdir ki, aprel ayında Naxçıvan Muxtar Respublikasında  

yeni çoxsektorlu həbsxana istifadəyə verilmişdir. İlin sonunda Şəki, Lənkəran və Bakının 

Zabrat qəsəbəsində yeni həbsxanaların tikintisi davam edirdi. Sonuncusu qadın və 

yeniyetmələr üçün nəzərdə tutulmuşdur. Gəncə və Ümbakıda yeni tikiləcək həbsxanaların 

artıq smetası tutulmuşdur. Hökumət 15 həbsxananı və bir məhbəsi yenidən təmir 

etmişdir.  

 

İl ərzində ağır və sərt həbsxana şəraitləri çoxsaylı ölüm halları ilə nəticələnmişdir; 

Ədliyyə Nazirliyinin məlumatına əsasən cari ildə 130 məhbus həbsdə olarkən vəfat 

etmişdir, və bu da 2007-ci ilin ölüm halları üzrə göstəricisindən 6,6% çoxdur. Nazirliyin 

məlumatına əsasən, həbsdə olan 126 nəfər təbii səbəblərdən dünyasını dəyişmiş, və 

bunların da 107-si tibb müəssisələrində baş vermişdir. Dörd nəfər məhbus intihar 

etmişdir. Daxili İşlər Nazirliyinin məlumatına əsasən, 2007-ci il ərzində müvəqqəti 

saxlama məntəqələrində iki ölüm hadisəsi baş vermişdir. Aparılan təhqiqatlar 

göstərmişdir ki, hər iki halda ölümün səbəbi intihar olmuşdur.  Nazirlik dörd polis 

əməkdaşını işdən azad etmiş və yeddi polis əməkdaşını səhlənkarlığa görə 

cəzalandırmışdır. Nazirlik hesabat ilinin sonunda hər hansı bir yeni məlumat təqdim 

etməmişdir.  

Yanvarın 23-də, Texniki İnventarlaşdırma və Mülkiyyət Hüquqlarının Qeydiyyat 

İdarəsinin keçmiş şöbə müdiri Arif Aslanov böyrək çatışmamazlığından həbsdə vəfat 

etmişdir. Aslanov xəstəxanaya dializ üçün aparılarkən dünyasını dəyişmişdir. Hüquq 

müdafiəçisi Aslanovun ölümündə onu müntəzəm müalicə üçün azadlığa buraxmaq 

istəməyən prokurorluğun məsuliyyət daşıdığını bildirdi.  

 

Vərəm (TB) həbsxanalarda baş verən ölüm hadisələrinin əsas səbəbi olaraq qalır; Ədliyyə 

Nazirliyinin məlumatına əsasən 799 məhbus və saxlanmış şəxs vərəmdən müalicə 

edilmişdir. 54 nəfərin dərman preparatlarına davamlı vərəmdən (MDR-TB) müalicə 

götürməsini və 745 nəfərin II-ci kateqoriya terapiyadan keçirilməsininəzərdə tutan və 

Hökumətin 2007-ci ilin aprel ayından başlamış pilot proqramını BQXK tərəfindən 

müsbət qiymətləndirmişdir. BQXK-nin məlumatına əsasən, həbsxanalarda  vərəm 

xəstələri üçün nəzərdə tutulan palatalar yaxşı təmir olunmuş, havası müntəzəm 

təmizlənən və birbaşa olmayan ultrabənövşəyi işıqlarla təchiz olunub.. BQXK-nin 

məlumatına əsasən vərəmə tutulmuş xəstələrin müəyyən olunmasında hökumət 

orqanlarının tətbiq etdiyi müxtəlif səpkili  səyləri səmərəli olmuşdur. BQXK-nin 

məlumatına əsasən il ərzində 52 məhbus vərəm xəstəliyindən vəfat etmişdir.  

 

Hökumətin məlumatına əsasən məhbus və saxlanmış şəxslər arasında ölüm hallarına 

gətirən digər əsas səbəblər kimi aşağıdakılar göstərilə bilər: miokard infarktı, ürək-damar 

xəstəlikləri, ciyər sirrozu, qan dövranın pozulması ilə əlaqədar kəskin xəstəliklər və 

xərçəngin müxtəlif növləri. 

 

2006-cı ildə hökumət nümayəndələri və hüquq müdafiəçilərindən ibarət həbsxanaların 

birgə monitorinqi üzrə yenidən yaradılmış qrup öz fəaliyyətini bərpa etdi. Qrup il ərzində 

həbsxanalara baş çəkənlər üçün anonim sorğu forması hazırladı, həbsxana işçiləri üçün 

təlimlər keçdi və həbsxana şəraitlərinin yaxşılaşdırılması istiqamətində müxtəlif 

təşəbbüslərlə çıxış etdi. Daxili İşlər və Ədliyyə Nazirliyi həmin təşəbbüslərin 

əksəriyyətini dəstəkləmişdir. Eyni zamanda, qrup tələblərə cavab verməyən tibb 

müəssisələrini, həbsxana işçilərinin qeyri-peşəkarlığını, ərzaq çatışmamazlığını, 

məhbuslar üçün asudə vaxtın pis təşkil edilməsi və monitorinq qrupu üzvlərinin saxlama 

yerlərinə tam çıxışının olmamasını əlavə problemlər kimi göstərmişdir. 

 

Hüquq müdafiəçilərinin məlumatlarına əsasən 2005-ci ildə ehtimal edilən dövlət 

çevrilişində iştirak etməkdə ittihamlandırılan, sonradan isə korrupsiya ilə bağlı 

ittihamlarla üzləşən məhbusların ailə üzvlərinə onlara baş çəkilməsi üçün icazə vermirlər. 

 

Hökumət, BQXK, ATƏT (Avropa Təhlükəsizlik və Əməkdaşlıq Təşkilatı) və 

Azərbaycan İşgəncələrə qarşı Komitə daxil olmaqla, yerli və beynəlxalq təşkilatlara və 

hüquq müdafiəçiləri qrupuna həbsxanalara baş çəkməyə icazə vermişdir. BQXK hərbi 

əsirlərə və Dağlıq Qarabağ münaqişəsinin nəticəsində tutulub saxlanılmış mülki şəxslərə 

maneəsiz baş çəkmək imkanını əldə etmişdir.  

d. Özbaşına (əsassız) həbs və tutulub saxlanılma  
 

Qanun özbaşına həbs və tutub saxlamanı qadağan edir, lakin ümumilikdə Hökumət bu 

qadağalara riayət etmir və bu pozuntuları törətmiş şəxslər üçün cəzasızlıq halları problem 

olaraq qalır.   
 

 Polis və Təhlükəsizlik Aparatının rolu 
 

Daxili İşlər Nazirliyi və Milli Təhlükəsizlik Nazirliyi daxili təhlükəsizliyə dair 

cavabdehlik daşıyan və birbaşa olaraq ölkə Prezidentinə hesabat verən qurumlardır. 

Daxili İşlər Nazirliyi yerli polis qüvvələrinə nəzarət edir və daxili mülki müdafiə 

qüvvələrinin üzərində səlahiyyətə mənsubdur. Milli Təhlükəsizlik Nazirliyi isə ayrıca 

daxili təhlükəsizlik qüvvələrinə malikdir.  

 

Hüquq-mühafizə sistemində korrupsiyanın mövcud olması problem olaraq qalır. Əsasən 

yol hərəkəti qaydalarının pozulması və digər kiçik pozuntularla əlaqədar polis qeyri-

rəsmi və qanunsuz cərimələr tətbiq etmiş, və vətəndaşlardan onları müdafiə etmək üçün 

pul götürmüşdür. Son illərdə yol polisi əməkdaşlarının məvacibi korrupsiya ilə mübarizə 

aparmaq üçün nəzərəçarpacaq dərəcədə artırıldı; lakin hüquq mühafizə orqanlarının digər 

əməkdaşlarının məvacibinin aşağı olması, polis sistemindəki korrupsiyaya rəvac 

vermişdir. İnflyasiyanın yüksək olması da məvaciblərin həcminə öz təsirini göstərmişdir. 

Daxili İşlər Nazirliyinin məlumatına əsasən, 2007–ci il ərzində korrupsiya ilə bağlılığına 

görə 43 polis əməkdaşı cəzalandırılmışdır. Hesabat ili üçün Nazirlik yeni məlumat təmin 

etməmişdir. Ədliyyə Nazirliyindən bildirilmişdir ki, penitensiar xidmətdə çalışan heç bir 

əməkdaş il ərzində korrupsiya ilə əlaqədar  cinayətdə ittiham edilməmişdir.  

 

Təhlükəsizlik əməkdaşları ümumilikdə cəzasızlıqdan istifadə edərək vəzifə 

səlahiyyətlərini aşırlar. Bununla belə, 2007-ci il ərzində, Hökumətin verdiyi məlumata 

əsasən, hüquq pozuntuları törətdiklərinə görə 207 polis əməkdaşına qarşı tədbirlər 

görülmüşdür. Hökumətin məlumatına əsasən 6 əməkdaş cinayət məsuliyyətinə cəlb 

edilmiş, 55 nəfər polis sıralarından xaric edilmiş, 21 əməkdaş vəzifələrindən azad edilmiş 

və iki nəfər inzibati qaydada cəzalandırılmışdır. Hesabat ilində hökumət hər hansı bir 

yeni məlumat verməmişdir.  

 

Oktyabrin 14-də, narkotiklər əleyhinə mübarizə şöbəsində çalışan bir neçə polis əməkdaşı  

narkotik maddələri yaymaq ittihamı ilə həbs edilmişdir. Onların iş otaqlarında axtarış 

aparılarkən bir kiloqrama yaxın heroin tapılmış və müsadirə edilmişdir. 

 

Həbs və Tutub Saxlanma 
 

Qanunda göstərilir ki, saxlanılan, həbs olunan, və yaxud cinayətin törədilməsində 

müqəssir bilinən şəxsə dərhal onun hüquqları, həbs olunması səbəbləri izah edilməli və 

bütün prosedurlar qanuna uyğun aparılmalıdır; lakin, təcrübədə hökumət orqanları bu 

qaydalara riayət etmirlər. Polisə müqavimət göstərməsi kimi uydurma səbəbləri əsas 

gətirərək, şəxsləri özbaşına həbs etmək halları il ərzində problem olaraq qalmışdır.  

 

Qanun polisə həbs üçün order olmadan şəxsi 24 saat ərzində saxlayıb, dindirmə aparmağa 

icazə verir. Təcrübədə isə polis şəxsləri order olmadan bir neçə gün, və bəzi hallarda 

həftələrlə, saxlayır. Bəzi hallarda hakimlər köhnə tarixlə həbs üçün order vermişdir.  

 

Baş prokurorluğun göstərişi ilə hərəkət edən hakimlər bir neçə saat əvvəl saxlanmış 

şəxslər barəsində vəkil ilə görüşə imkan yaratmadan, həbs qəti imkan tədbiri qərarını 

çıxarmışdır.  

 

Qanuna əsasən, tutulub saxlandığı vaxtdan etibarən şəxsin öz vəkili ilə gorüşməyə 

hüququ var. Əslində, tutulub saxlanmış şəxslərin vəkillərə çıxış imkanı çox zəif 

olmuşdur, xüsusən də, Bakıdan kənarda yerləşən bölgələrdə. Qanunla nəzərdə 

tutulmağına baxmayaraq, tutulub saxlanmış kasıb insanlar vəkildən istifadə etmək 

imkanına malik olmurlar. Məsul şəxslər çox vaxt saxlanmış şəxslərin ailə üzvlərinin 

onlara baş çəkməsinə məhdudiyyət qoyur və saxlanılan barədə məlumat vermirlər. 

Tutulub saxlanmış qohumları barədə məlumatı ailə üzvləri adətən günlər keçdikdən sonra 

əldə edə bilirlər. Bəzi hallarda şəxslərə tutulub saxlanmış insanlara zamin durmağa imkan 

verirlər və onları məhkəməyə gədər istintaq zamanı şərti olaraq azad edirlər, lakin rəsmi 

olaraq “zaminə durmaq” mexanizmləri və sistemi yoxdur. Müəyyən zaman, siyasi 

cəhətdən şübhəli bilinən şəxslər yazışma hüququ olmadan, tək adamlıq kamerada bir neçə 

saat, və bəzi hallarda, bir neçə gün polis nəzarəti altında saxlanılmışdır. 

 

Yanvarın 31-də, Azərbaycan Demokratik Respublikasının  (1918-1920) banisi Məmməd 

Əmin Rəsulzadənin ad gününu qeyd etmək üçün Bakının mərkəzində, Kukla Teatrının 

yanında yürüş təşkil etmiş Dalğa Gənclər Hərəkatının üzvlərinə polis hücum etmiş və 14 

nəfəri tutub saxlamışdır. Səbayıl rayonunun 9 saylı polis məntəqəsində saxlanılan 

tələbələrə polis nümayəndələri “cəmiyyət əleyhinə” hərəkətlərə görə universitetlərdən 

qovulmaları ilə hədə-qorxu gəlmişdir. Tələbələr bir neçə saatdan sonra azad buraxılmış 

və hər hansı təhsil müəssisəsindən qovulma barədə məlumatlar daxil olmamışdır.  

 

Mayın 28-də, Azərbaycan Demokrat Partiyası (ADP) və BİZ Koalisiyasından olan gənc 

üzvlər Azərbaycan Demokratik Respublikasının 90-cı ildönümü və ölkə banilərinə heykəl 

qoymaq sahəsində hökumətin hərəkətsizliyi ilə əlaqədar məlumat vərəqələri yaymışdır. 

 

Tədbirdən sonra Bakının Səbayıl rayonunun polis şöbəsinin əməkdaşları ADP idarə 

heyətinin təlimatçısı Cəmil Hacıyevi və ADP-nın gənclərlə iş üzrə sədr müavini Vüsal 

Əliyevi həbs etmişdir. Onlar bir neçə saat ərzində 9 saylı polis məntəqəsində 

saxlanılandan və dindirləndən sonra azad buraxılmışdılar.  

İyunun 15-də, mülki qeyimdə olan polis əməkdaşları mərhum inqilabçı Çe Qevaranın 

doğum günü qeyd edilən kafeyə reyd keçirmiş və tədbir iştirakçılarından 20 nəfəri tutub 

saxlamışdır. Bir qədər sonra həmin şəxslər azad buraxılmışdır.  

 

İyulun 4-də, Dalğa gənclər hərəkatı ATƏT-in Bakı ofisinin qarşısında nümayiş 

keçirməyə cəhd göstərərkən, polis hərakat üzvlərini tutub saxlamışdır. Qrupun 7 üzvü bir 

neçə saatdan sonra azad buraxılmış, digər üç nəfər məhkəməyə aparılmış və şifahi 

xəbərdarlıqdan sonra azad edilmişdir.  

 

İbtidai istintaq zamanı 18 aya qədər uzanan saxlama müddəti ciddi problem olaraq 

qalmışdır. Baş Prokuror, aidiyyatı hökumət orqanları istintaqı bitirənə kimi, mütəmadi 

olaraq, icazə verilən üç aylıq məhkəməyəgədər istintaq zamanı saxlama müddətini aydan 

aya uzatmışdır.   

 

 Amnistiya (Əfv) 

 

Martın 18-də,  Prezident Əliyev, ehtimallara əsasən siyasi məhbus sayılan Asif 

Hüseynov, Etibar Allahverdiyev, Nəriman İsmayılov, Rasim Tağıyev və Qədir Musayev 

daxil olmaqla, 59 məhbusu əfv etmişdir.  

 

Avqustun 26-da, Prezident Əliyev, ehtimallara əsasən siyasi məhbus sayılan Rasim 

Əkbərov, Aleksandr Umnyaşkin, İsmayıl Məmmədov, Bayram Quliyev, Qabil Quliyev 

və Mobil Yolçuyev daxil olmaqla, 96 məhbusu əfv etmişdir.  

 

Azad olunmalarına ehtimallarının yüksək olmasına baxmayaraq, bir neçə tanınmış 

jurnalist ilin axırına gədər hələ də həbsxanada saxlanılırdı.  

 

e.  Ədalətli və Açıq Məhkəmə prosesinin aparılmasından imtina 
 

Baxmayaraq ki, qanun müstəqil məhkəmə hakimiyyətini təmin edir, təcrübədə hakimlər 

hakimiyyətin icraedici qolundan müstəqil olaraq fəaliyyət göstərə bilmirlər. Məhkəmə 

sistemi korrupsiyaya uğrayıb və qeyri-səmərəli fəaliyyət  göstərir. 

 

Hakimiyyətin icraedici qolu məhkəmə sistemi üzərində ciddi təsirə malikdir. İlk baxışdan 

müstəqil fəaliyyət göstərmə təsirini bağışlayan və hakim olmaq istəyən namizədlər üçün 

imtahanların keçirilməsini idarə edən Məhkəmə Hüquq Şurası əhəmiyyətli dərəcədə 

Ədliyyə Nazirliyinin nəzarəti altındadır. Seçim prosesi ətraflı inşanın yazılması, yazılı və 

şifahi imtahanların, və yekun müsahibənin keçirilməsindən ibarətdir. Beynəlxalq 

müşahidəçilərin dediyinə görə şifahi imtahanların keçirilməsi korrupsiya ilə bağlı 

hərəkətlərə rəvac verə bilər. Keçirilən son imtahanlar nəticəsində aşağı instansiya 

məhkəmələri üçün 102 hakim seçilmişdir. Həmin hakimlər Prezident qarşısında avqustun 

7-də andiçmə mərasimində iştirak etdilər və vəzifələrinə təyin olundular. Ali Məhkəmə, 

Apelyasiya Məhkəməsi və Konstitusiya Məhkəməsinin hakimləri prezident tərəfindən 

təyin olunmalı və Milli Məclis tərəfindən təsdiq olunmalıdır.  

 

Korrupsiya və vəzifədən sui-istifadə hallarının qarşısının alınması üçün Məhkəmə Hüquq 

Şurası 2006-2007-ci illərdə yeni davranış məcəlləsini işləyib hazırlamışdır. Buna əlavə 

olaraq, Ədliyyə Nazirliyinin təşəbbüsü ilə işlərin aparılması üçün xüsusi olaraq təhkim 

olunmalar təcrübəsi dayandırılıdı və Prezident daha hakimlərin xüsusi işləri aparmaq 

üçün təhkim etmək məsuliyyətini daşımır. Bununla yanaşı, xüsusən beynəlxalq 

müşahidəçilərin diqqətini cəlb etmiş işlərdə, hakim və prokurorların Prezident Aparatı və 

Ədliyyə Nazirliyindən təlimat aldıqları barədə etibarlı hesabatlar mövcuddur. 2008-ci ilə 

qədər hakimlərin məvacibləri son bir neçə ildə davamlı olaraq artmışdır, lakin bununla 

belə, hələ də hakimlərin rüşvət almaqları barədə inandırıcı fikirlər səslənməkdədir. İl 

ərzində Ədliyyə Nazirliyinin verdiyi məlumata əsasən 22 hakimə qarşı inzibati qaydada 

cəzalar tətbiq edilmişdir; Prezident 10 hakimi töhmətləndirmiş, üçünü başqa işə keçirmiş 

və birini işdən azad etmişdir.  

 

Ümumi yurisdiksiyalı məhkəmələr həm cinayət, həm mülki işlərə, həm də yetkinlik 

yaşına çatmamış şəxslərin işinə baxa bilərlər. İşlərin əksəriyyətinə rayon məhkəmələri 

baxır. Ağır Cinayətlər üzrə Məhkəmə elə bir işlər üzrə birinci instansiya məhkəməsi 

qismində çıxış edir ki, orada təqsirləndirilən şəxs cinayəti bilərəkdən törətmiş olsun və 

bunun üçün cəza tədbiri 7 ildən artıq həbs cəzasının olması nəzərdə tutulsun. Məhkəmədə 

işlərə üç hakimdən ibarət heyət baxır. Ağır Cinayətlər üzrə Hərbi Məhkəmə, aidiyyatı 

üzrə, hərbçilər tərəfindən törədilmiş hərbi cinayətlərə dair işlərə baxır. Ali Məhkəmə 

birinci instansiya məhkəməsi funksiyasını yerinə yetirə bilməz. Bir yaxud üç hakimdən 

ibarət heyət Ağır Cinayətlər üzrə Məhkəmədə yaxud rayon məhkəməsində birinci 

dinləməni idarə edir, və eyni zamanda, Apelyasiya Məhkəməsində üç yaxud daha çox 

hakimdən ibarət heyət işin dinləməsini aparır. Ali Məhkəmədə işlərə üç hakimdən ibarət 

heyət baxır. Onların çıxardığı qətnamə sonra məhkəmənin ən yuxarı səviyyəsinə -  

Plenumun müzakirəsinə verilə bilər və həmin dinləməni artıq 9 hakimdən ibarət heyət 

idarə edir. Bütün vətəndaşların hüququ var ki, Konstitusiya ilə bağlı məsəslələr üzrə 

Konstitusiya Məhkəməsinə müraciət etsinlər.  

 

2001-ci ildə ölkə Avropa Şurasının üzvü olduqdan sonra, vətəndaşlar Ali Məhkəmənin iş 

üzrə çıxardığı qərardan sonrakı altı ay ərzində İnsan Hüquqları üzrə Avropa 

Məhkəməsinə (İHAM) müraciət etmək hüququ qazandılar. Əvvəlki illərdə olduğu kimi, 

vətəndaşlar il ərzində bu hüquqdan kifayət qədər istifadə etdilər.  

 

İyulun 10-da, İHAM hökumətə qarşı irəli sürülən iki iddia üzrə qərar çıxarmışdır. 

Məhkəmə 2000-2005ci illərdə barəsində işə baxılana kimi ev həbsi tədbiri seçilmiş 

siyasətçi Vaqif Hacıbəylinin xeyrinə qərar çəxarmışdır. Qərar onunla əsaslandırılmışdır 

ki, Hacıbəylinin ev həbsi onun ədalətli məhkəmə dinləməsi və sərbəst hərəkətetmə ilə 

bağlı hüquqlarını pozmuşdur. eyni zamanda İHAM, əvvəlki məhkəmə qərarı ilə mənzilə 

sahibliyi qaytarılan, lakin ora daxil olmağa ona imkan almayan Leyla Rəhmanovanın 

xeyrinə qərar çıxarmışdır. Qərar onunla əsaslandırılmışdır ki, Rəhmanovanın ədalətli 

məhkəmə dinləməsi ilə bağlı hüququ və eyni əmlak hüququ pozulmuşdur.  İlin sonunda 

bu qərarların heç biri hökumət tərəfindən icra edilməmişdir.  

 

2005-ci ildən başlayaraq Məhkəmə Hüquq Şurası hakimlərə seçki qanunvericiliyi üzrə 

təlim keçəcək beynəlxalq QHT-rı ilə əməkdaşlıq edir.  

 

Məhkəmə Dinləmələri 
 

Qanun, dövlət, kommersiya və ya peşəkar sirlər və yaxud məxfi, şəxsi və ya ailə 

məsələlərin toxunulduğu işlər istisna olmaqla, bütün məhkəmə dinləmələrinin açıq 

keçirilməsini müəyyən etmişdir. ATƏT-in məhkəmə dinləmələrinin 2006-2007-ci illər 

üzrə monitorinqinə dair aprel ayında hazırlanmış hesabatına əsasən, Ağır Cinayətlər üzrə 

Məhkəmə və Ağır Hərbi Cinayətlər üzrə Məhkəmə dinləmələrin açıq keçirilməsinə ən 

çox qadağa qoyan məhkəmələr olmuşdur. Qanun, cinayət işlərində təqsirsizlik 

prezumpsiyasını və məhkəmə prosesi zamanı təqsirləndirilən şəxsin şahidlərlə üzləşmə 

və sübutları təqdim etmə hüquqlarını, imkansız müttəhimlər üçün məhkəmə tərəfindən 

vəkilin təyin olunmasını, müttəhim və ittihamçılar üçün apellyasiya şikayəti vermək 

hüququnu müəyyən etmişdir. Bununla belə, təcrübədə bu müddəalara ümumilikdə riayət 

olunmur. Andlılar məhkəməsinin tətbiq edilməsi həyata keçirilmir. 

 

Adətən, xarici və yerli müşahidəçilərə dinləmələrdə iştirak etməyə icazə verilir; bununla 

belə 2006-2007-ci illərdə Ağır Cinayətlər üzrə Məhkəmə və Ağır Hərbi Cinayətlər üzrə 

Məhkəmə ATƏT-in müşahidəçilərinin dinləmədə iştiraklarını bir neçə dəfə 

məhdudlaşdırmışdır. ATƏT-in monitorinq hesabatına əsasən, bir çox dinləmələrdə 

müşahidə edilmişdir ki, “onlar (dinləmələr) ATƏT və digər beynəlxalq standartlara 

uyğun olaraq keçirilməkdən müəyyən qədər uzaqdır. Xüsusi olaraq, hüquqi cəhətdən 

maraqların təmsil olunması, qərəzsiz və ədalətli məhkəmə dinləmələrinin təşkili, 

müttəhimin tərcüməçi ilə təmin olunması, əsaslandırılmış məhkəmə qərarların çıxarılması 

və digər hüquqların təmin olunması baxımından monitorinq edilmiş dinləmələr 

beynəlxalq standartlardan uzaq olmuşdur”. 

 

Konstitusiyanın ittiham və müdafiə tərəflərinin vəkillərinə eyni status müəyyən etməsinə 

baxmayaraq, təcrübədə  ittiham tərəfinin müstəsna hüquqları müdafiə  tərəfindən daha 

çoxdur. Hakimlər mülki məhkəmə proseslərində “kifayət qədər əsas” məhfumundan 

istifadə edərək müdafiəçi vəkilləri kənarlaşdırmaq hüququnu özündə saxlayırlar. Cinayət 

işinə baxıldıqda isə, hakimlər maraqların toqquşması halı baş verəndə yaxud müttəhimin 

müraciətindən sonra müdafiəçi vəkili prosesdən kənarlaşdıra bilərlər.   

 

Qanun cinayət işlərində nümayəndəlik etmək hüququnu dövlət tərəfindən idarə olunan 

Vəkillər Kollegiyasının üzvləri ilə məhdudlaşdırır. 8,2 milyon əhalisi olan ölkədə yalnız 

750 nəfərin Kollegiya üzvü olması, xüsusən də Bakıdan kənarda,ictimaiyyətin hüquqi 

nümayəndəlik məsələsində seçim etmək imkanını daraldır,. Kollegiya vəkillər üçün il 

ərzində imtahan keçirməmişdir ki, bu da hüquqi nümayəndəlik seçimi sahəsində  

vəziyyəti daha da acınacaqlı etmişdir. Kollegiya ərizələri noyabr ayında qəbul etməyə 

başlamış və imtahanları 2009-cu ildə keçirməyi planlaşdırmışdır. Bundan əvvəl 

keçirilmiş imtahanlara dair fikir söyləyən beynəlxalq müşahidəçilər bildirmişdir ki, 

Kollegiyaya üzv olmaq üçün keçirilən yazılı imtahanlar ədalətli idarə edilmiş, lakin şifahi 

imtahanlar kifayət qədər subyektiv şəkildə və standartlardan bir qədər kənarlaşaraq 

aparılmışdır.  Kollegiya vəkilləri cinayət işindən kənarlaşdırmaq hüququnu özündə 

saxlayır və bu hüququndan, müşahidəçilərin şübhəli hesab etdiyi hallarda, bir neçə dəfə 

istifadə etmişdir. Nəticə kimi, barələrində cinayət işi açılmış şəxslər ədalətli şəkildə 

təmsil oluna bilməmiş və onların hüquqları qorunmamışdır. ATƏT-in aprel hesabatına 

əsasən Kollegiyanın hüquqi xidmətlərinin səviyyəsi “müstəqil vəkildən gözlənilə biləcək 

minimum peşəkar standartlardan aşağı idi.”  

 

Konstitusiya, qeyri-qanuni şəkildə əldə edilmiş sübutların istifadə edilməsini qadağan 

edir. Bununla belə, təqsirləndirilən cavabdeh şəxslərin, onlardan ifadələrin pis rəftar və 

işgəncə vasitəsilə alınmasına dair iddialarına baxmayaraq, belə məhkəmə işlərinin heç 

biri dayandırılmamış və həmin iddiaları araşdırmaq üçün müstəqil məhkəmə ekspertizası 

təyin edilməmişdir. İstintaq zamanı adətən şübhəli şəxslərin əleyhinə fiziki sübutların 

toplanması əvəzinə daha çox izahatların və etirafların alınmasına yer ayrılır. Hakimlərin 

yalnız minimal səviyyədə sübut tələb etmələrinin və prokurorluq işçiləri ilə sıx 

əməkdaşlıq etmələrinin nəticəsi kimi, məhkəməyə çıxarılan ağır cinayətlərə dair işlər, 

adətən, təqsirləndirilən şəxsin günahkar sayılması ilə başa çatır. Nadir hallarda, məsələn, 

təqsirləndirilən şəxsin günahkar bilinməsi üçün təqdim olunan sübutların kifayət etmədiyi 

hakim tərəfindən müəyyən edilərkən, iş  yenidən prokurorun sərəncamına, əlavə təhqiqat 

işlərinin aparılması üçün qaytarıla bilər və qaytarılır. Əslində bu, ittihamçı tərəfə şəxsin 

günahkar çıxarılması üçün verilən gecikdirilmiş imkandır. 

 

Ağır Cinayətlər üzrə Məhkəmə və Ağır Hərbi Cinayətlər üzrə Məhkəmə istisna olmaqla, 

digər məhkəmələr əksər hallarda dinləmələrin tərcüməçilərlə təmin olunmasında çətinlik 

çəkirlər. Hər bir məhkəmə dinləmələr zaman tərçüməçilərin iştirakını təmin etməlidir və 

bununla bağlı xərclər Ədliyyə Nazirliyi tərəfindən ödənilməlidir.  

 

Məhkəmə dinləmələrinin söz-bə-söz stenoqramması aparılmır; şahid ifadələrin, şifahi 

sübutların və məhkəmə qərarlarının video/audio çəkilişi həyata keçirilmir. Bunun 

əvəzində məhkəmənin katibi, adətən, pərakəndə şəkildə ümumi qeydlər aparır və 

qeydlərin sırasına nəyin daxil olub olmamasına dair özü qərar verir.   

 

 Martın 13-də jurnalist Aqil Xəlilə kəsici alətlə xəsarət yetirməkdə təqsirləndirilən Serqey 

Strekalinin iyun-iyul aylarında keçirilən məhkəmə dinləmələrində bir sıra prosedur 

qaydalardan kənara çıxmalar müşahidə edilmişdir. Müxbir kimi siyasi təzyiqlərlə üzləşən 

Xəlil bir neçə dəfə ona xəsarət yetirən şəxsin Strekalin olmasını təkzib etmişdir. ATƏT 

və Avropa İttifaqından olan müşahidəçilər də daxil olmaqla, bir sıra beynəlxalq 

müşahidəçilər həmin məhkəmə dinləmələrinə dair narahatçılıqlarını bildirmişdilər. 

Mətbuat məsələləri üzrə ATƏT-in nümayəndəsi məhkəmə dinləməsini "saxta" kimi 

qiymətləndirmişdir. Dinləmənin müəyyən məqamlarında Strekalinin vəkili onu tam 

şəkildə müdafiə etməkdə maraqlı olmadığını nümayiş etdirmişdir.   

 

2007-ci ilin aprel ayında, Ağır Cinayətlər üzrə Məhkəmə keçmiş səhiyyə naziri Əli 

İnsanovu və 10 digər müttəhimi korrupsiya və mənimsəmə ittihamlarına əsasən onlar 

barəsində hökm çıxardı. Məhkəmə İnsanova 11 il müddətinə azadlıqdan məhrumetmə 

cəzası verdi. ATƏT-in məhkəmə müşahidəçilərinə əsasən "böyük bir ehtimal" var ki, 

İnsanov və digər müttəhimlərin işi üzrə "ədalətli məhkəmə dinləmələri aparılmamış və 

hakimlər qərəzli olmuşdur." 

 

2007-ci ilin oktyabrında, Ağır Cinayətlər üzrə Məhkəmə keçmiş iqtisadi inkişaf naziri 

Fərhad Əliyevi, onun qardaşı Rafiqi və 17 digər müttəhimi korrupsiya ilə bağlı bir sıra 

maddələr əsasında qurulmuş ittihamlar üzrə təqsirkar bilərək, barələrində hökm 

çıxarmışdır. Əliyev qardaşları 10 və 9 il müddətinə azadlıqdan məhrumetmə cəzalarına 

məhkum edilmişdilər. Bütün müttəhimlər ilkin olaraq dövlət çevrilişinə cəhd kimi 

ittihamlar əsasında həbs olunmuşdu, sonradan onlara qarşı irəli sürülən ittihamlar  

korrupsiya ilə bağlı olmuşdur. Bir çox halda, məhkəmə icraçıları beynəlxalq 

müşahidəçiləri və müttəhimlərin ailə üzvlərini məhkəmə zalından xaric edirdilər. 

Məhkəmə zalında mikrofonlardan istifadə edilməməsi müşahidə prosesinə maneçilik 

törədirdi. Məhkəmə dinləmələri zamanı çoxsaylı pozuntular müşahidə edilmişdir. Bu 

dinləməyə dair ATƏT öz hesabatında bir sıra prosedur qaydaların pozulması barədə 

xəbər vermişdir. Əliyevin vəkilləri iddia edirdilər ki, Hökumət orqanları müttəhim həbsdə 

olarkən ona müəyyən vaxtlar müvafiq tibbi yardımdan istifadə etmək imkanını 

yaratmaqdan imtina etmişdilər. 

 

Fərhad Əliyevin Ali Məhkəməyə göndərdiyi şikayət ərizəsi 28 may tarixində rədd 

edildikdən sonra, həm Əliyev, həm İnsanov həbsxanada saxlanılmışdır. Əliyevin 

qardaşının İHAM-a ayrıca göndərdiyi şikayət ərizəsinə ilin sonunda hələlik 

baxılmamışdır.  

 

Ölkədə, həmçinin, mülki hakimlərin fəaliyyət göstərdiyi hərbi məhkəmə sistemi də 

mövcuddur.  Müharibə yaxud hərbi qulluq ilə bağlı hər hansı bir cinayət işinə dair birinci 

instansiya məhkəməsi olmaq hüququ məhz hərbi məhkəməyə məxsusdur. 

 

 

Siyasi Məhbuslar 

 

Yerli QHT-lər Hökumətin hələ də siyasi məhbusları həbsxanada saxladığını təsdiq 

edirlər. Bununla belə, QHT-lər siyasi məhbusların sayına dair fikir müxtəlifliyinə 

malikdirlər. 

İlin sonunda, QHT fəalları iddia edirdilər ki, Hökumət sayı 27-57 arasında olan siyasi 

məhbusları həbsxanada saxlayır.  

 

2007-ci ildə olduğu kimi, 2003-cü il prezident seçkiləri ilə əlaqədar həbs olunmuş və 

Avropa Şurasının ekspertlərinin hesabatına adları düşmüş üç siyasi məhbus - Elçin 

Əmiraslanov, Səfa Poladov və Arif Kazımov bu günə kimi həbsdə qalmaqdadır.  

 

2005-ci ildə dövlət çevrilişinə cəhddə günahlandırılan və sonradan korrupsiyaya 

qurşanmaq kimi ittiham əsasında cəza alan şəxslərin həbsində bəziləri siyasi səbəblər 

görürlər.  

 

Siyasi məhbusların sayı ilə bağlı heç bir dəqiq rəqəm yoxdur. Onların əksəriyyəti 10-15 

sutkalıq həbslə cəzalandırılmışlar ki, bu da çox vaxt “inzibati qaydada saxlanma” kimi 

qiymətləndirilir. 

 

Hökumət, ümumilikdə, BQXK daxil olmaqla, beynəlxalq humanitar təşkilatların siyasi 

məhbuslara, heç bir məhdudiyyət olmadan, baş çəkmələrinə icazə vermişdir.  

 

Mülki İşlərə baxma və Ədalətli Müdafiənin təmin olunması  
 

Qanun, mülki işlərə baxılma zamanı müstəqil və qərəzsiz məhkəmə keçirilməsini təmin 

edə bilmir. Mülki işlərin baxılmasına dair birinci instansiya məhkəmələri funksiyalarını 

rayon məhkəmələri icra edir; apellyasiyalar Apellyasiya Məhkəməsinə təqdim edilir, 

sonra isə Ali Məhkəməyə verilir. Vətəndaşların, insan hüquqlarının pozulması, onların 

icrasının dayandırılmasına dair məhkəməyə müraciət etmək hüququ var. Cinayət 

məsələlərinə gəldikdə bütün vətəndaşlara Ali Məhkəmənin qərarından sonrakı 6 ay 

ərzində İnsan Hüquqları üzrə Avropa Məhkəməsinə müraciət etmək hüququ vermişdir.  

 

f. Şəxsi və Ailə Həyatına, Mənzil və Yazışma Toxunulmazlığına Müdaxilə   
 

Qanun, şəxsi həyata müdaxiləni, yazışmalara və digər şəxsi ünsiyyət əlaqələrinə nəzarət 

etməyi qadağan edir. Bununla belə, Hökümət şəxsi toxunulmazlıq hüquqlarını 

məhdudlaşdırır. 

 

Konstitusiya, yalnız məhkəmə orderi əsasında və qanunun müəyyən etdiyi digər xüsusi 

hallarda yaşayış yerlərində axtarış aparmağa icazə verir. Bununla belə, məsul orqanlar 

çox vaxt heç bir sənəd və order olmadan axtarış aparmışlar. Geniş şəkildə əminlik var ki, 

Milli Təhlükəsizlik Nazirliyi və Daxili İşlər Nazirliyi xüsusən əcnəbilərin, tanınmış siyasi 

xadimlərin və sahibkarların telefon və İnternet əlaqələrini nəzərdən keçirərək  yoxlayır. 

 

Polis, cinayət törətməkdə şübhəli bilinən şəxslərin ailələrinə hədə-qorxu gəlməkdə və 

təzyiq göstərməkdə davam etmişdir. 

İl ərzində yerli hüquq müdafiəçilərinin verdiyi məlumatlara əsasən, mülkiyyət hüququ ilə 

bağlı bir sıra işlərə baxılarkən qanunun müddəalarına yetərincə hörmət göstərilməmişdir.   

 

Bölmə 2. Vətəndaş Azadlıqlarına Hörmət, o cümlədən:  

 

a. Söz və Mətbuat Azadlığı  
 

Qanunda söz və mətbuat azadlığı təmin olunur, mətbuata qarşı senzura xüsusi olaraq 

qadağan edilir. Bununla belə, Hökumət çox vaxt təcrübədə bu hüquqlara hörmətlə 

yanaşmamışdır.  İl ərzində Hökumət mətbuatın müstəqilliyini məhdudlaşdıran addımlar 

atmışdır. İl ərzində mətbuat azadlığı mühiti nəzərəçarpacaq dərəcədə pisləşmişdir. 

 

Baxmayaraq ki, müxalifət qəzetlərinin çapı davam edir və hüquq müdafiəçiləri repressiya 

qorxusu olmadan öz fəaliyyətlərini həyata keçirirlər, Hökumət bəzi mənbələrdən irəli 

gələn tənqidlərə cəzalandırmaq nöqteyi nəzərindən yanaşmışdır.  

 

Oktyabrın 30-da, parlamentin tez bir zamanda topladığı sessiyada bir neçə deputat 

Moskvada yaşayan yazıçı və rejissor Rüstəm İbrahimbəyovu Rusiya mediasında ölkə 

hakimiyyəti haqqında söylədiyi fikirlərə görə açıq və ciddi şəkildə cəzalandırmağı tələb 

etmişdir. İbrahimbəyov fikir söyləmişdir ki, ölkənin elitası öz vəzifəsinə pul mənbələri ilə 

bağlılıq nəticəsində gəlir. Bəzi müşahidəçilərin fikrincə, bu məsələyə dair parlament 

sessiyasını çağırmaq söz azadlığının məhdudlaşdırılması kimi qiymətləndirilməlidir. 

Rəsmi dairələr İbrahimbəyova qarşı hər hansı bir iddia qaldırmamışdır.  

 

Hökumət rəsmilərinin və ictimai xadimlərinin işini və fəaliyyətini tənqid edən bir sıra 

jurnalistlər, ehtimallara əsasən, təzyiqlərə, hədə-qorxulara və fiziki zorakılığa məruz 

qalmışdır. Sərhədsiz Reportyorlar (SR) təşkilatının məlumatına əsasən müstəqil və 

müxalifət yönümlü jurnalistlər öz fəaliyytələrinə görə müntəzəm təzyiq altında olurlar.  

 

Tanınmış jurnalistlərin sözlərinə əsasən, şirkətlər və müəssisələr hökumət 

nümayəndələrinin birbaşa yaxud dolayı tövsiyyələrinə əsasən müxalifət yönümlü 

mediada öz elanlarının həcmini məhdudlaşdırmışdılar. Azərbaycanlı jurnalistlər 

ümumilikdə Gün Səhər-i müstəqil qəzet kimi qələmə verirdilər. Buna baxmayaraq, Gün 

Səhər avqust ayında maliyyə problemləri ucbatından bağlanmaq məcburiyyətində qaldı.  

Media ekspertlərinin mülahizələrinə görə, həm üstüörtülü həm də birbaşa təzyiq 

nəticəsində şirkətlər öz elanlarını bu qəzetdə verməkdən imtina etməklə qəzetin çıxşının 

dayandırılmasına gətirdilər.  

 

İl ərzində bir sıra sayda müstəqil və müxalifətyönümlü mətbuat orqanları fəaliyyət 

göstərmişlər. Yazılı mətbuatda hökumətin siyasəti ilə bağlı müxtəlif fikirlər səslənmişdir, 

halbuki peşəkar müxbir reportajlarına nadir hallarda rast gəlmək mümkün olmuşdur. 

Ancaq əksər radio-televiziya kanallarının xəbər buraxılışlarında hökuməti dəstəkləyən 

üsluba sadiq qalınıb.  

Çap olunan bir çox media vasitələri ya hakim yaxud müxalifət partiyalarının mətbu 

orqanı hesab edilir yaxud da ki,  tanınmış dövlət məmurları ilə əlaqəli olması düşünülür. 

Ümumilikdə 7 milli səviyyədə nümayiş etdirilən və 10 rayon səviyyəsində nümayiş 

etdirilən televiziya kanalı var. BBC, Amerikanın Səsi və Radio Azad Avropa ilə yanaşı 

ölkədə 11 milli radio stansiyası var idi. Lakin ilin sonunda BBC, Amerikanın Səsi və 

Radio Azad Avropanın FM dalğasında yayımlanması hökumət tərəfindən dayandırıldı.  

Bundan başqa, bir neçə milli dövlət qəzetləri, və şəhər, yaxud da rayon səviyyəsində 

məmurlar tərəfindən maliyyələşdirilən çoxsaylı qəzetlər olmuşdur. Həm iqtidar, həm də 

müxalifət yönümlü qəzetlərin tirajı aşağı olmuş və bir çox hallarda 5,000 ötə bilməmişdir. 

Bir çox qəzetlər yalnız paytaxtda paylanmışdır. 

 

Ölkədə bir sıra özəl televiziya kanalları fəaliyyət göstərir, lakin müstəqil media 

monitorinqi aşkar etmişdir ki, onların proqramları daha çox hakim partiyanın mövqeyini 

dəstəkləyir. 2006-cı ildə Milli Televiziya və Radio Şurası (MTRŞ) tərəfindən yayımı 

dayandırlana qədər  ANS Televiziyası, ümumilikdə, tarazlaşdırılmış xəbərlər 

proqramlarının mənbəyi kimi qəbul edilirdi.  Bir çox media müşahidəçiləri düşünürlər ki, 

ANS o vaxtdan bəri daha ehtiyyatlı mövqe tutub və proqramlarını özünü-senzura 

prinsiplərini tətbiq edərək tərtib eləyir.  

 

Elektron media təzyiqə daha çox həssasdır və bu da ondan irəli gəlir ki, onlar hökumət 

tərəfindən verilmiş lisenziyalara bağlı vəziyyətdədirlər. Bu cür media müxalifət yönümlü 

yaxud müstəqil qəzetlərlə nisbətdə hökuməti daha az tənqid edirlər.  

 

Oktyabrın 31-də, MTRŞ elan etmişdir ki, o, BBC, Amerikanın Səsi və Radio Azad 

Avropanın milli televiziyada FM dalğasında yayımlanmasının dayandırılması barədə 

düşünür. MTRŞ öz qərarını dekabrın 30-da təsdiqlədi. Eyni zamanda MTRŞ Rusiyaya 

məxsus və daha çox pop-musiqisi proqramlarını dinləyicilərə təklif edən Avropa Plyus 

stansiyasının da yayımlanmasını dayandırdı. Milli televiziyada və FM dalğasında 

beynəlxalq yayım kanallarının təmsilçiliyi olmadığından, ictimaiyyətin hazırda dünya 

üzrə geniş yayılan və qərəzsiz xəbərlər verən proqramlara çıxışı məhdudlaşıb.  

 

Xarici televiziya stansiyalarının proqramları tərəfindən peyk yayımını qəbul etmək üçün 

sistemlər üzərində heç bir məhdudiyyət qoyulmamışdır, lakin MTRŞ yerli və fərdi 

televiziya və radio kanalları qarşısında ümumi tələb qoymuşdur ki, onlar xarici mənşəli 

xəbərlər proqramlarını tam və bütöv şəkildə yayımlamasınlar. 

 

Müstəqil jurnalistlərə qarşı təzyiqlər, hədə-qorxular və zorakılıq hallarının baş verməsi 

davam etmişdir; Hökumət qanunu pozmuş şəxsləri məsuliyyətə cəlb etməmişdir.  

Medianın monitorinqi ilə məşğul olan QHT-ın məlumatlarına əsasən, jurnalistlərə söz və 

fiziki üsulla 49 təzyiq göstərmə halları qeydə alınmışdır. 2007-ci ildə bu rəqəm 41 təşkil 

edirdi. Hüquq-mühafizə orqanları yalnız 11 halda təhqiqatlar aparmışdır və yalnız bir 

halda, yəni Aqil Xəlilin işi üzrə məhkəmə dinləməsi aparılmışdır.  

Bir neçə jurnalist öz işlərinə aidiyyatı olmayan cinayət ittihamları əsasında ilin axırında 

həbsxanada saxlanılırdı. Beynəlxalq və yerli müşahidəçilər düşünürlər ki, hökumət 

jurnalistləri onlar hökumətin siyasətini və məmurlarını tənqid etdiklərinə görə hədəf 

seçib.  

 

Yanvarın 21-də rəsmi orqanlar müxalifət yönümlü Bizim Yol qəzetinin müxbiri Müşviq 

Hüseynova altı il azadlıqdan məhrumetmə cəzası təyin etmişdir. 2007-ci ilin iyul ayında,  

polis  Hüseynovu Əmək və Sosial Müdafiə Nazirliyinin əməkdaşından rüşvət almaqda 

günahlandıraraq, onu həbs etmişdir. Rüşvətin götürülməsi videolentə çəkilmiş və milli 

televiziya ilə nümayiş etdirilmişdir. Hüseynovun vəkili bu hadisəni əvvəlcədən qurulmuş 

tələ adlandırmış və Hüseynovun günahsız olduğunu bildirmişdir. Bəzi yerli müşahidəçilər 

Hüseynovun həbsində siyasi səbəblərin olmasını qeyd etmiş, digərləri isə onun həqiqətən 

günahkar olduğunu, lakin bilərəkdən hədəf götürüldüyünü bildirmişdir. Verilən 

məlumatlara əsasən Hüseynov vərəmdən əziyyət çəkirdi. İlin sonunda məhkəməqabağı 

istintaq davam edirdi və o təcridxanada saxlanılırdı.  

 

2007-ci ilin oktyabr ayında, Ağır Cinayətlər üzrə Məhkəmə Realnıy Azərbaycan və 

Gundəlik Azərbaycan qəzetlərinin baş redaktoru və artıq məhbusluq həyatı yaşamış 

Eynulla Fətullayevə səkkiz il yarım azadlıqdan məhrumetmə cəzası vermişdir. Ona qarşı 

terrorizmin dəstəklənməsi, etnik zəmində nifrətin yayılması və vergilərdən yayınma kimi 

ittihamlar irəli sürülmüşdür. Ittihamlar, Fətullayevin hökumətin İrana qarşı yeritdiyi 

siyasəti tənqid edən və İranın hücumuna məruz qalacaq xüsusi ölkə ərazilərini sadalayan 

məqaləsi əsasında qurulmuşdur. Hökm eyni zamanda Fətullayevə qarşı irəli sürülmüş 

böhtan atmağa dair əvvəlki ittihamı da əhatə etmişdir. Əvvəlki ittiham Fətullayevin 

hökumət qüvvələrinin 1992-ci il Xocalı hadisələrində xüsusi rol oynaya bildikləri barədə 

yazdığı məqaləsi əsasında qurulmuşdur.  İlin sonunda Fətullayev həbsxanada qalırdı. 

Beynəlxalq və yerli müşahidəçilər onun həbsində siyasi motivlərin olduğunu bildirmişdir.  

 

Martın 7-də, rəsmi orqanlar Azadlıq qəzetinin baş redaktoru Qənimət Zahidin barəsində 

dörd il azadlıqdan məhrumetmə ilə bağlı hökm çıxardı. 2007-ci ilin noyabr ayında, polis 

Zahidi xuliqanlıqda və digərinə yüngül bədən xəsarəti yetirməkdə günahlandıraraq həbs 

etmişdir. Vətəndaş Vüsal Həsənovun şikayət ərizəsi həbs üçün əsas olmuşdur. Həsənov 

bildirmişdir ki, o, Zahidin təhqir etdiyi qadını müdafiə etmək istəyərkən dava baş 

vermişdir. Qənimət Zahid bildirmişdir ki, onun heç bir günahı yoxdur və bu hadisə 

sadəcə əvvəlcədən qurulmuş tələdir. İlin sonunda Zahid həbsxanada saxlanılırdı. 

Beynəlxalq və yerli müşahidəçilər onun həbsində siyasi məqsədlərin olduğunu 

bildirmişdir.  

 

2006-cı ildə, Bakı Şəhər Ağır Cinayətlər üzrə Məhkəməsi məşhur siyasi satirik Mirzə 

Zahidovun (Mirzə Sakit adı ilə də tanınır), üstündə narkotik maddə saxlama maddəsi ilə 

təqsirli bilmiş və onu üç il müddətinə azadlıqdan məhrum etmişdir. Apelyasiya 

Məhkəməsi hökmü olduğu kimi saxlamışdır. İnsan hüquqları müdafiəçiləri Zahidova 

qarşı qaldırılmış ittihamların etibarlılığına şübhə ilə yanaşmış və onun həbsini siyasi 

motivli hesab etmişlər. Oktyabrın 18-də, Zahidov şaçını qırxdırmaqdan imtina etdiyinə 

görə həbsxana əməkdaşı tərəfindən döyülmüşdür. Ədliyyə Nazirliyi bildirmişdir ki, bu 

hadisə araşdırılacaq və Zahidov digər islah müəssisəsinə köçürüləcək. Dekabrın 29-da 

Zahidovun qanunda nəzərdə tutulan müddəalara əsasən vaxtından əvvəl azad edilməsi 

üçün onun iddia ərizəsi üzrə məhkəmə dinləməsi aparılmışdır. Ərizəyə rədd cavabı 

verilmişdir. Müşahidəçilərə dinləmədə iştirak etməyə imkan verilməmişdir. İlin sonunda 

Zahidov hələ də həbsxanada qalırdı.   

 

İl ərzində, jurnalistlərə onların peşəkar fəaliyyəti ilə bağlı fiziki hücumlar barədə altı 

məlumat daxil olmuşdur. 

 

Müxalifət yönümlü Azadlıq qəzetinin müxbiri, Aqil Xəlil, il ərzində apardığı jurnalist 

təhqiqatlarına görə bir sıra fiziki təzyiqlərə məruz qalmışdır. Xəlil eyni zamanda iddia 

etmişdir ki, o ləkələmə kampaniyasının qurbanı olmuşdur. Fevralın 22-də, naməlum 

insanlar Xəlilə onun peşəkar fəaliyyəti ilə bağlı hücum edib fiziki qüvvə tətbiq etmişdilər. 

Martın 13-də, Xəlilə yenidən hücum edilmiş, o, bıçaqlanmış və xəstəxanada 

yerləşdirilmişdir. Mayın 7-də, Xəlilə naməlum insan hücum etmiş və onu Bakının metro 

stansiyalarının birində dəmir yolu xəttlərinin üzərinə itələməyə cəhd göstərmişdir. Həmin 

gün, bir qədər sonra, iki naməlum şəxs Xəlili Azadlıq qəzetinin ofisi yaxınlığında 

oğurlamağa cəhd göstərmişdir. İlin sonunda, Xəlil ölkəni tərk etmişdir.  

 

Eldəniz Elgün, tanınmış televiziya jurnalisti, iddia etmişdir ki, mart ayında Xəlil 

bıçaqlanadan dərhal sonra, ona da kəsici alətlə xəsarət yetirilmişdir.  Elgünün dediyinə 

görə, üç nəfər ona metro stansioyasının yaxınlığında hücum etmiş və ürək nahiyəsinin 

yaxınlığından kəsici alətlə zərbə endirmişdir. O, hadisə barədə məlumatın yayılmaması 

üçün müalicəni evdə almışdır. Elgünün dediklərinə görə o, Xəlilin başına gələnləri 

yaşamaq istəmədiyindən belə etmişdir.  Elgünün  məlumatına görə bu hücum Milli 

Təhlükəsizlik Nazirliyi dəfələrlə onu dindirəndən və hədəqorxu gələndən bir neçə il sonra 

baş vermişdir.  

 

İyunun 14-də Reportyorların Azadlığı və Təhlükəsizliyi İnstitutunun (RATİ) sədri Emin 

Hüseynov polisin ictimai toplantını dağıtdığı zaman hadisələri işıqlandırarkən, hüquq 

mühafizə orqanlarının  əməkdaşları tərəfindən döyülmüş və nəticə etibarı ilə, xəstəxanaya 

müraciət etməli olmuşdur. Bir qədər sonra, o, məhkəmə qaydası ilə Daxili İşlər Nazirliyi 

barəsində iddia ərizəsi təqdim etmiş və həmin nazirliyi onu döyənlərə dair heç bir tədbir 

görmədiyinə görə ittiham etmişdir.  Aldığı zədələr nəticəsində, Hüseynov eşitmə 

qabiliyyətini 50 faiz itirmişdir.  

 

Avqustun 27-də Radio Liberti (Azadlıq Radiosu)– nin iki jurnalisti və RATİ–nin bir 

müxbiri Naxçıvanda reportaj hazırlayarkən polis nəfərləri və yerli sakinlər tərəfindən 

hücuma məruz qalmışdılar.  

2006-cı ildə hücuma məruz qalmış Fikrət Hüseynli, Bahəddin Həziyev və Nicat 

Hüseynov və 2007-ci ildə fiziki xəsarətlər almış Üzeyir Cəfərov və Süheyla 

Qəmbərovaya dair işlərdə hər hansı bir irəliləyiş əldə edilməmişdir.  

 

2005-ci ildə qətlə yetirilmiş müxalifətçi jurnalist  Elmar Hüseynovun işində də hər hansı 

bir irəliləyiş əldə edilməmişdir. Media və hüquq müdafiəçiləri hökumətə çağırışla 

müraciət edirlər ki, onlar işin açılmasında daha çox səy göstərsinlər.  

 

Seçki Məcəlləsinə iyun ayında edilmiş dəyişiklik nəticəsində prezidentliyə iddialı olan 

namizədlər ödənişsiz olaraq televiziya və radio məkanından istifadə etmək imkanı əldə 

etdi. Bununla belə, müxalifət partiyaları və hüquq müdafiəçiləri, ödənişsiz efir imkanları 

Dövlət Televiziyasından alınıb İctimai Televiziyaya verilməsindən şikayət etmişlər, çün 

ki sonuncunun seyriciləri çox az idi. Eyni zamanda, onlara elə bir efir vaxtı təklif edilirdi 

ki, işləyən insanlar üçün həmin çıxışlara baxmaq çətin olurdu. ATƏT-in seçkilərə 

müşahidə missiyası öz bəyanatında seçkiqabağı dövrdə daha çox hökumət 

nümayəndələrinin fəaliyyətini əhatə edən qeyri-tarazlaşdırılmış xəbərlər buraxılışlarını 

tənqid etmişdir.  

 

Baxmayaraq ki, müxalifətyönümlü jurnalistlər hökumət rəsmilərini açıq şəkildə tənqid 

edirlər, qorxu və potensial reklam sifarişçilərini itirməmək istəyi bir çox müstəqil 

jurnalistləri və redaktorları müəyyən mənada özünü-senzura ilə məşğul olmağa vadar 

etmişdir.  

 

Baxmayaraq ki, il ərzində böhtanla əlaqədar məhkəmə işlərinin sayı nəzərəçarpacaq 

dərəcədə azalmışdır, böhtan atmaq cinayət hesab olunmaqda davam edir. Qanunda buna 

görə böyük məbləğdə cərimə və üç il müddətinə qədər həbs də nəzərdə tutulub. Əvvəlki 

illərdə, hökumət, əsasən, böhtan iddiaları və şər atmağa görə son dərəcə yüksək 

cərimələrlə, medianı qorxutmaq  və narahat etmək üçün istifadə etmişdir.   

 

Diffamasiya ilə əlaqədar əvvəlki məhkəmə çəkişmələri nəticəsində təyin olunmuş 

cərimələri ödəmək məsələsi media və jurnalistlərin maliyyə durumunu təhlükə altına 

qoymuşdur. Bununla belə, prezident seçkilərinə bir neçə gün qalmış, Azadlıq və Yeni 

Müsavat qəzetləri öyrənmişdir ki, iri məbləğdə cərimələrin ödənişi qeyri-müəyyən vaxta 

qədər təxirə salınmışdır. Hökumətin müstəqil qəzet və jurnalların çapı və yayılmasına 

maneçilik törədən tədbirlərə güvənməsi dəyişməz olaraq qalmışdır.  

 

Qəzet və jurnalların əksəriyyəti ya dövlətə məxsus, ya da hökumətə yaxın olan şəxslərə 

aid nəşriyyatlarda nəşr olunur. Müstəqil və müxalifətyönümlü qəzetlərin əksəriyyəti çətin 

maliyyə şəraitində fəaliyyət göstərmişdir. Onların əmək haqqlarını, vergiləri və vaxtaşırı 

məhkəmə tərəfindən təyin edilən cərimələri ödəməklə bağlı problemləri qalmaqdadır. 

Qəzetlərin bir çoxu maliyyə məsələlərində siyasi partiyalara yaxud nüfuzlu sponsorlara 

bel bağlayırlar, çünki reklam və elanlara əsaslanan biznes modeli hələ də zəifdir.  

Hökumət bəzi dövlət kitabxanalarına müxalifət qəzetlərinə abunə olmağı qadağan etdi. 

Hökumət habelə dövlət qurumlarına müxalifət qəzetlərində elan verməyi qadağan etdi və 

fərdi biznes sahiblərinə də bu məsələyə dair təzyiq göstərdi. 

 

Siyasi şərhçilər oktyabr ayında bildirmişdir ki, bu cür problem müxalifyönümlü və 

müstəqil qəzet və jurnalları öz müxbirlərinə verdikləri məvaciblərin miqdarını aşağı 

salmağa  vadar etmişdir. Eyni zamanda iqtidaryönlü qəzetlər peşəkar jurnalistləri öz 

sıralarına çəkmək imkan qazanmışdır. Bunlara əlavə olaraq, media monitorinqi üzrə 

beynəlxalq hesabatlarda bildirilmişdir ki, Vergilər Nazirliyinin məmurları tərəfindən 

göstərilən təzyiqlər medianın müstəqillyini daha da məhdudlaşdırmışdır.  

 

Naxçıvan və Bakıda fəaliyyət göstərən jurnalistlər məlumat vermişdir ki, Naxçıvan 

Muxtar Respublikasında səlahiyyətli şəxslər müxalifət yönümlü qəzetlərin yayımına 

mane olmaqda davam edirlər. 

 

 

Internet Azadlığı 

 

Hökumət, ümumilikdə İnternetə çıxışa qadağa qoymur, ancaq İnternet xidməti 

təchizatçılarından lisenziya almaq, Rabitə və İnformasiya-Kommunikasiya 

Texnologiyaları Nazirliyi ilə rəsmi müqavilə imzalamaq tələb olunur. Paytaxtdan kənarda 

internetə çıxış səviyyəsi çox aşağıdır. Çoxları belə hesab edir ki, hökumət xarici iş 

adamlarının və müxalifət liderlərinin İnternetdən istifadəsinə nəzarət edir, lakin bunu 

təsdiq edəcək heç bir dəlil yoxdur. Bununla belə il ərzində, rəsmi orqanlar müstəqil QHT 

Seçki Monitorinqi Mərkəzinin veb-səhifəsinə Azərbaycandan ictimai çıxışı 

məhdudlaşdırmışdır. Xaricdən həmin səhifələrə daxil olmaq çətinlik törətməmişdir. 2007-

ci ilin yanvar ayında, etibarlı mənbələrdən alınan məlumatlara əsasən hökumət rəsmiləri 

əmtəələrin qiymətlərinin artmasına qarşı etiraz ərizəsi olan veb-səhifəyə internet çıxışını 

ciddi şəkildə məhdudlaşdırmış və səhifənin yaradıcısı Bəxtiyar Hacıyevi müvəqqəti 

olaraq həbs etmişdir. I 

 

Yerli müşahidəçilərin məlumatlarına əsasən, il ərzində bir neçə dəfə Prezident barəsində 

satirik yazıları ilə məşhur olan veb-səhifəyə internet çıxış hökumət tərəfindən müvəqqəti 

dayandırılmışdır. Məlumatlara əsasən internetə dair daha çox məhdudiyyətlər 

Naxçıvanda qoyulmuşdur. Sakinlərin sözlərinə görə onların müxalifyönlü veb-səhifələrə 

daxil olmaq imkanı olmamışdır. İnfrastrukturda olan çatışmamazlıq ucbatından internetə 

çıxış imkanları daha çox şəhər əhalisində olmuşdur.  
  

Akademik Azadlıq və Mədəni Tədbirlər 
 

Bir sıra hallarda hökumət akademik azadlığı məhdudlaşdırmışdır.  

Bəzi yerli müşahidəçilər, dövlət hesabına xaricdə təhsil alacaq tələbələrin seçim 

prosesinə dair öz narahatçılıqlarını bildirmişdir. Hökumət bəyan etmişdir ki, seçim 

prosesi çox şəffaf olmuş və siyasi mənsubiyyət heç bir amil rolunu oynamamışdır.  

 

Müxalifətdə olan Müsavat Partiyası məlumat vermişdir ki, 1993-cü ildən bəri təhsil 

müəssisələrində müəllim kimi çalışan 37 müxalifət nümayəndəsi işdən azad edilmişdir.  

 

Bir sıra universitetlərin tələbələrinin verdiyi məlumata əsasən, prezident seçkiləri üzrə 

kampaniyalar keçirilən zaman, onlara fakultə dekanları tərəfindən təzyiq göstərilmişdir 

ki, seçkilərin monitorinqi ilə məşğul olan müstəqil QHT-rı ilə əməkdaşlıq etməsinlər. 

Bəzi tələbələr onlara dekanlar tərəfindən öz seçici qeydiyyatlarını dəyişmək və evlərinə 

yaxın seçki məntəqəsində deyil məhz universitetdə səs vermələri barədə göstərişlər 

verildiyini demişidir. Digərləri bildirmişdir ki, universitetlər tələbələrdən iqtidaryönlü 

nümayişlərdə iştirak etməyi tələb etmiş və əks halda təhsil müəssisəsindən xaric 

olunacaqları ilə hədələmişdir. Bəzi tələbələri seçkilərin monitorinqində iştirak edəcəkləri 

təqdirdə yataqxanalardan xaric olunacaqları ilə hədələmişdilər.  

 

Hökumət tərəfindən mədəniyyət tədbirlərinə qadağa qoyulmasına dair heç bir məlumat 

daxil olmamışdır.   

 

b. Sərbəst Toplaşmaq və Təşkilatlanmaq Azadlığı  

 

 Sərbəst Toplaşmaq Hüququ 
 

Qanun sərbəst toplaşmaq hüququnu təmin edir lakin, təcrübədə hakimiyyət orqanları bu 

hüququ ciddi şəkildə məhdudlaşdırmışdır. Konstitutsiyaya əsasən qruplar aidiyyatı 

hökumət orqanlarını əvvəlcədən xəbərdar edərək dinc yolla toplaşa bilərlər. Məhz bu 

müddəa hökumət orqanları tərəfindən belə izah edilir ki, nümayiş və yürüşlər 

keçirməzdən əvvəl Bakı Şəhər İcra Hakimiyyətindən icazə almaq lazımdır. İyunun 26-da, 

sərbəst toplaşmaq hüququna dair qanuna edilən yeni əlavələr qüvvəyə mindi. Əlavələr 

edilmiş qanunu təhlil edən beynəlxalq təşkilatlar bildirmişdir ki, sənəd bir çox beynəlxalq 

standartlara uyğundur. Beynəlxalq müşahidəçilər hökuməti həmin qanunun müddəalarını 

tam şəkildə icra etməyə çağırmıdşır. Lakin, təcrübədə hökumət tələb etmişdir ki, bütün 

icazəli nümayişlər şəhərin mərkəzindən uzaqda yerləşən  yerdə keçirilsin. Bu müddəanı 

bir çox siyasi partiya və QHT qəbuledilməz sayır.  

 

Bunun əksinə olaraq, iqtidar partiyası olan Yeni Azərbaycan prezidentin yenidən 

seçilməsini qeyd etmək üçün mərkəzi meydanda oktyabrın 15-də iri nümayiş keçirmişdir. 

Eyni meydanda nümayiş keçirmək istəyi ilə müraciət etmiş müxalifət partiyaları rədd 

cavabı almışdır. Beş əsas müxalifət partiyası prezident seçkilərində iştirak etməmək 

qərarına gəlmişdir və səbəb kimi onların sərbəst şəkildə toplaşmalarına maneçilik 

törədilməsini göstərmişdilər.  Hökumət müxalifətin müxtəlif məsələlərlə bağlı siyasi 

nümayiş keçirmələrinə rədd cavabı vermiş, icazə verilməmiş yürüşləri dağıtmış və 

iştirakçıları bir neçə saatlıq tutub saxlamışdır.  

 

Yanvarın 31-də, Dalğa gənclər hərəkatı 1918-ci ildə Azərbaycan Demokratik 

Respublikasının banisinin yad edilməsinə həsr olunmuş nümayişi keçirməyə cəhd 

göstərmişdir. Nümayiş polis nəfərləri tərəfindən dağıdılmış və 14 nəfər tutulub 

saxlanılmışdır.  İyulun 4-də, polis Dalğa gənclər hərəkatının ATƏT-in Bakıdakı ofisinin 

qarşısında təşkil etdiyi nümayişi dağıtmış və üç nəfəri bir neçə saatlığa tutub saxlamışdır.  

 

Aprelin 25-də, müxalifət partiyası olan Müsavat Bakı şəhər İcra Hakimiyyətinə müraciət 

etmiş və azad toplaşmaq haqqında qanunun müddəalarına uyğun olaraq Bakının 

mərkəzində seçilmiş üç yerdən birində nümayiş keçirmək üçün icazə istəmişdir. 

Müraciətə rədd cavabı veriləndən sonra partiya məhkəməyə ərizə ilə müraciət etmişdir. 

Birinci instansiya məhkəməsi və Apelyasiya məhkəməsi qərarı Bakı Şəhər İcra 

Hakimiyyətinin xeyrinə çıxarmışdır. İlin axırında bu məsələyə dair Ali Məhkəmədə 

dinləmənin keçirilməsi gözlənilirdi.  

 

İyunun 17-də, İyulun 11-də və Avqustun 1-də polis Müsavat partiyasının Bakının 

mərkəzində icazəsiz keçirdiyi kiçik nümayişləri dağıtmış və hər dəfə bir sıra iştirakçını 

bir neçə saatlığa tutub saxlamıdşır. Bakı Bələdiyyə rəsmiləri hər üç nümayişin 

keçirilməsinə icazə verməmişdir.  Qanuna əsasən bələdiyyə binasının yaxınlığında 

nümayişlərin keçirilməsi qadağandır. Buna əlavə olaraq Bakı Bələdiyyə rəsmiləri 

müxalifət tərəfindən nümayiş keçirmək üçün təqdim etdiyi bir neçə digər müraciətlərə də 

rədd cavabı vermişdir. Bakı Bələdiyyəsinin nümayiş üçün təklif etdiyi yerlər şəhər 

mərkəzindən uzaq olduğu üçün müxalifət nümayəndələrini qane etməmişdir.  

 

Avqust ayında, rəsmilər Bakının mərkəzində Rusiya-Gürcüstan münaqişəsi zamanı 

Gürcüstanı dəstəkləyən icazəsiz nümayişin keçirilməsində gənclərə mane olmamışdır.   

 

ATƏT-in prezident seçkiləri üzrə müşahidələrinə dair yekun hesabatında deyilir ki, Bakı 

şəhər rəsmiləri seçki qabağı dövrdə sərbəst toplaşmaq qanununu məhdudlaşdırıcı şəkildə 

başa düşmüş və müxalifət koalisiyasının şəhərin mərkəzində dinc nümayiş keçirmək 

müraciətlərinə rədd cavabı vermişdir.  

 

Dekabrın 24-də, Bakı polisi 2009-cu ildə keçiriləcək və konstitusiyaya ediləcək 

dəyişikliklərə dair referendum əleyhinə təşkil edilmiş dinc nümayişi dağıtmışdır. 

Konstitusiya məhkəməsinin qarşısında keçirilən nümayişdə iştirak edən 10 nəfər tutulub 

saxlanılmış və onlardan üç nəfəri müəyyən müddətə həbsə alınmışdır.  

 

Təşkilatlanmaq Azadlığı 
 

Qanunda təşkilatlanma azadlığı nəzərdə tutulsa da, hökumət təcrübədə bu hüququ 

məhdudlaşdırmaqda davam edir və bu sahədə vəziyyət il ərzində pisləşmişdir. Bir sıra 

maddələr hökumətin siyasi partiyaların, dini qrupların, ticarət müəssisələrinin və QHT-

lərin fəaliyyətini tənzimləməyə imkan verir. Buraya bütün təşkilatların ya Ədliyyə 

Nazirliyi, ya da Dini Qurumlarla İş üzrə Dövlət Komitəsi (DQİDK) tərəfindən 

qeydiyyatdan keçmələri tələbi də daxildir. Qanuna əsasən hökumət orqanları qeydiyyat 

üçün edilmiş müraciətə  sənədlərin qəbulundan sonrakı 30 gün ərzində cavab verməlidir. 

Lakin qeyri-şəffaf, qeyri-müəyyən və yorucu qeydiyyat prosedurları uzun sürən 

ləngitmələrə səbəb olur və bu da nəticə kimi vətəndaşların birləşmək azadlığını 

məhdudlaşdırır.  

 

Hökumət əsası 2003-cü ildə qoyulmuş, bütün mövcud QHT-lərin Ədliyyə Nazirliyi 

tərəfindən yenidən qeydiyyatdan keçməsi ilə bağlı tələbdən istifadə edərək, əvvəllər 

qeydiyyatdan keçmiş bir sıra qrupların qeydiyyatını gecikdirmiş, yaxud da bu dəfə onları 

qeydiyyata almaqdan imtina etmişdir. Imtina səbəbi kimi çox vaxt ərizəçilərin lazımi 

prosedurlara riayət edə bilməmələri göstərilmişdir. İl ərzində Nazirlik 246 QHT-ni 

qeydiyyatdan keçirmişdir. Bununla belə, Nazirlik il ərzində QHT-lərin qəbul olunmuş 

ümumi ərizə sayı və ya rədd edilmiş QHT ərizələrinin sayı barəsində məlumat 

verməmişdir.  

 

Fevral ayında, Ədliyyə Nazirliyi müstəqil QHT olan Seçkilərin Monitorinq Mərkəzini 

(SMM) qeydiyyatdan keçirmişdir. Əvvəllər bu təşkilatın qeydiyyat üçün müraciətləri bir 

neçə ildir ki, rədd edilirdi. Lakin mayın 14-də, Ədliyyə Nazirliyinin ərizəsi əsasında, 

məhkəmə təşkilatın ümumilkdə ləğv edilməsi və qeydiyyatının etibarsız hesab edilməsinə 

dair qərar qəbul etmişdir. Səbəb kimi qeydiyyat üçün müraciət formasında buraxılmış 

kobud nöqsan və qüsurlar çıxış etmişdir. Qərar dərhal yerinə yetirilmişdir, lakin adətən, 

belə hallarda verilən hər hansı bir səhvlərin düzəldilməsi üçün istifadə edilən imtiyazlı 

vaxt çərçivəsi təklif edilməmişdir.  

 

SMM düşündüyünə görə, nöqsan və qüsurlar bütövlükdə təşkilatın ləğv edilməsi və  

qeydiyyatının etibarsız sayılması üçün hüquqi əsas təşkil edə bilməz. SMM təşkilatın 

ləğv edilməsinə qarşı və birinci instansiya məhkəməsinin veridyi qərara qarşı ayrı-

ayrılıqda  iki şikayət ərizəsi ilə Apelyasiya Məhkəməsinə müraciət etdi. Hər iki halda 

Apelyasia Məhkəməsi SMM-nin xeyrinə qərar çıxarmadı. İlin sonunda işin Ali 

Məhkəmədə baxılması gözlənilirdi.  

 

c. Dini Etiqad Azadlığı  
 

Ölkə Konstitusiaysına görə bütün məzhəblərə mənsub olan insanlar heç bir məhdudiyyət 

qoyulmadan istədikləri dini seçib ona etiqad və qulluq edə bilərlər. Bununla belə 

qeydiyyatla bağlı üzücü qaydalar və ayrıseçkiliklə müşaiyət edilən təzyiqlər 

qanunvericiliyin tətbiq olunmasında bəzi maneələr yaratmışdır. Qanunda hökumətin 

hansısa şəxsin və ya qrupun dini fəaliyyətinə müdaxiləsi xüsusi olaraq qadağan olunsa 

da, bir sıra istisnalar da mövcuddur. Bu istisnalara dini qrupun fəaliyyətinin ictimai asayış 

və sabitliyə təhlükə törətməsi halları da daxildir. Dini qrupların əksəriyyəti hökumət 

tərəfindən maneələrə və təzyiqlərə rast gəlməmişdir bununla belə yerli hakimiyyət 

orqanları vaxtaşırı olaraq dini mərasimləri nəzarətdə saxlamış və İslam və “qeyri-ənənəvi 

dini qrupların” üzvlərinə təzyiq göstərmiş və tutub saxlamışdır.  

 

Hökumətin “ənənəvi dini qruplara” və “qeyri-ənənəvi dini qruplara” tətviq etdiyi 

yanaşma və münasibətlərdə müxtəliflik müşahidə edilmişdir. Ənənəvi dini qruplar 

sırasına Hökumət tərəfindən qeydə alınmış Müsəlman icmaları, Yəhudi dini qruplar, 

Pravoslav və Katolik Kilsələri daxildir.  Qeyri-ənənəvi dini qruplar sırasına qeydiyyatdan 

keçməmiş Müsəlman icmaları, İehova Şahidləri və bir neçə Protestant icmaları daxildir. 

Ümumilikdə, ənənəvi qruplar dini azadlıq müstəvisində hər hansı bir problemlə 

üzləşmədiyini bildirmiş, qeyri-ənənəvi dini qruplar isə şikayət etmişdilər ki, onlar təzyiqə 

məruz qalır və hökumət qərəzli şəkildə onların qeydiyyatına maneçilik törədir.  

 

Bir sıra hüquqi müddəalar Hökumətə dini qrupların fəaliyyətini tənzimləmək səlahiyyəti 

verir. Bunların sırasına dini təşkilatların, o cümlədən müxtəlif məzhəblərə etiqad edən 

fərdi icmaların  hökumət tərəfindən qeydiyyata alınması tələbi də daxildir. Müsəlman 

dini qrupları Qafqaz Müsəlmanları İdarəsindən (QMİ) icazə məktubu almalıdırlar ki, 

daha sonra Dini Qurumlarla İş üzrə Dövlət Komitəsində (DQİDK) qeydiyyatdan keçə 

bilsinlər. Komitə və onun sədri qeydiyyat məsələlərində, dini ədəbiyyatın nəşrinə, ölkəyə 

gətirilməsinə və yayımına nəzarət etməkdə və qanunu pozan dini qrupların fəaliyyətini 

dayandırmaqda geniş səlahiyyətə malikdir. 

 

Qeydiyyatdan keçmiş müsəlman dini təşkilatları, Sovet dövründən miras qalan Qafqaz 

Müsəlmanları Ruhani İdarəsinə (QMRİ) tabedir ki, o Müsəlman ruhanilərini məscidlərə 

təyin edir, xütbələrə nəzarət edir və Həcc ziyarəti üçün zəvvarların səyahətini təşkil edir. 

Bəzi müsəlman ruhaniləri həm DQDK həm də QMRİ tərəfindən onların icmalarının  

fəaliyyətinə edilən müdaxilələrə tənqidi yanaşmışdılar.  

 

İl ərzində, QDİDK 102 yeni dini qrupu qeydiyyatdan keçirmiş və müraciət etmiş 

təşkilatların heç birinə rədd cavabı verməmişdir. Qeydiyyatdan keçmiş qrupların 101-i 

İslam biri isə Yəhudi dini icması olmuşdur. Ümumilikdə ölkədə 529 dini icma 

qeydiyyatdan keçmişdir. Onlardan 497-si İslam, 32-si isə qeyri – İslam dini qruplarıdır.  

 

 

Hesabat dövründə bəzi dini qruplar məlumat vermişdir ki, DQDK müəyyən hallarda 

müraciətlərin qeydiyyatı üçün tələb olunan vaxt çərçivəsinə riayət etməkdə çətinlik çəkir.  

Digər qruplar bildirmişdir ki, DQDK-nin məmurları qeyri-ənənəvi dini icmalara qarşı 

ayrı-seçkilik edir və onlar üçün müraciət prosesini müşkülləşdirir. 

 

Qeydiyyatdan keçməmiş qurumlar qeyri-qanuni olmaqda günahlandırılır, onlar yerli icra 

orqanları tərəfindən təzyiqlərə məruz qalır. Nəticə etbarilə həmin qurumların fəaliyyət 

göstərməsi çətin və müəyyən hallarda  mümkünsüz  olmuşdur. DQDK bir sıra Protestant 

Xristian dini qruplarının qeydiyyatını ləngitməkdə və ya onların qeydiyyata dair 

müraciətlərinə rədd cavabı verməkdə davam etmişdir. 

 

Bəzi dini Müsəlman qrupları, İeqova Şahidləri və yevangelik Xristian icmaları da daxil 

olmaqla, bir sıra qeydiyyatdan keçməmiş dini qruplar fəaliyyətlərini davam etdirmişdir. 

DQDK-nın hesablamalarına görə ölkədə 160 qeydiyyatdan keçməmiş dini qrup 

mövcuddur. Eyni zamanda, polis müntəzəm olaraq bir sıra qeydiyyatdan keçməmiş 

qrupların  dini ibadət mərasimlərinə müdaxilə etmiş və onlara hədə-qorxu gəlmişdir. 

Yerli hüquq-mühafizə orqanları dini ibadət mərasimlərini vaxtaşırı nəzarətdə saxlamış və 

məlumatlara əsasən təhlükəsizlik məqsədilə bəzi fərdi xristian və müsəlmanların üzərində 

axtarış aparmışdır. Yerli müşahidəçilərin sözlərinə görə hakimiyyət orqanları bəzi 

məscidlərdə müntəzəm baxışlar və yoxlamalar keçirmişdir.  

 
Bəzi müsəlman icmalarının nümayəndələri avqustun 17-də Əbu-Bəkr məscidində 

partlayışın törədilməsi ilə əlaqədar Hökumətin çox sərt addımlar atdığını tənqid etmişdir.  

Partlayışdan sonra, rəsmi orqanlar çox sayda dindarın ibadət etdiyi həmin məscidi 

bağlamışdır. Oktyabrın 27-də Nərimanov rayon məhkəməsi qərar çıxartdı ki, məscid 

yenidən açılmalıdır. Lakin ilin sonunda məscid hələ də bağlı qalırdı. Bir neçə məhkəmə 

dinləməsi məscidin yenidən açılmasına gətirib çıxara bilmədi. Rəsmi orqanlar Əbu-Bəkr 

dini icmasının üzvlərinə nə bağlı məscidin çölündəki pilləkanlarda, nə də digər Bakı 

məscidlərinin çölündə ibadət etməyə icazə vermədilər. Partlayışdan sonra Bakıda bir sıra 

zorla saqqalı qırxdırma və tutub göz altına alma halları ilə əlaqədar məlumatlar daxil 

olmuşdur.  

 

Dindar müsəlmanların müəyyən hissəsi tənqidi olaraq bildirmişdir ki, Hökumət çox vaxt 

ekstremist və dinə itaət edən müsəlmanlar arasında fərq qoymağı bacarmır. Onlar 

bildirmişdir ki, Hökumət əksər hallarda müsəlmanlara qarşı sərt mövqe tutur və onların 

dini azadlıqlarını təmin etmir. Bü cür yanaşma müsəlmanların barmaq izlərinin 

götürülməsində, saqqallarının zorla qırxılmasında, məscidlərdən çöldə ibadət etməyin 

qadağan olunmasında və dini proqramlar yayımına görə bəzi televiziya kanallarına 

təzyiqlərin göstərilməsində özünü büruzə vermişdir.  Müsəlmanların müəyyən hissəsi 

QMİ-ni İslam dininin ölkədə yayılması üzrə müstəsna hüquqlara malik olmaq səylərini 

tənqid etmişdir.  

 

 

İyun ayında, İeqova Şahidlərinin Bakının ətraf kəndlərində yerləşən şəxsi mənzillərdə 

keçirdikləri iki dini mərasiminə polis müdaxilə etmişdir. Hər iki halda polis iştirakçıların 

bəzilərini bir neçə saatlığa tutub saxlamış, sonra heç bir ittiham irəli sürmədən azad 

buraxmışdır.  

 

İyun ayında, polis Zaqatalada pastor Həmid Şabanovu qeyri-qanuni silah saxlamaqda 

günahlandıraraq, həbs etmişdir. Yerli baptist icmasının üzvləri bildirmişdir ki, polis silahı 

Şabanovun evinə əvvəlcədən atmışdır. Məhkəmə proseslərinin müşahidələrini aparan 

beynəlxalq və yerli müşahidəçilər ilin sonunda Şabanovun işi üzrə hələ də davam edən 

dinləmələrdə prosedur qaydaların pozulmaları barədə məlumat vermişdir.  Dekabr ayında 

məhkəmə Şabanovu təcridxanada saxlamağa kifayət qədər dəlil tapmadığı üçün onu ev 

həbsinə təhkim etmişdir. Məhkəmə ona tam şəkildə bəraət qazandırmaqdan imtina 

etmişdir.  

 

Qanunda başqa dinə keçməklə bağlı xaricilərin təbliğat aparmaları açıq şəkildə qadağan 

olunur və rəsmilər bunu qətiyyətlə həyata keçirirlər. Avqust ayında rəsmi orqanlar İeqova 

Şahidi olan Rusiya vətəndaşını qeyri-qanuni dini təbliğat aparmaqda ittiham edərək, onu 

ölkədən deportasiya etmişdilər. Dini azadlıqlar üzrə qanuna əsasən, hər bir vətəndaş öz 

məzhəbi ilə digər şəxslərlə bölüşməkdə azaddır; bununla belə, təcrübədə "qeyri-ənənəvi" 

dinlərin təbliğatı çox vaxt qadağan edilir. Hökumət ölkədə fəaliyyət göstərən İslam 

missioner qruplarının (əksər hallarda İran Şiə və Sələfi Sünni) mövcudluğundan 

narahatçılıq keçirir və onların fəaliyyətini məhdudlaşdırmağa çalışır. 

 

Qanun DQDK-nın icazəsi olduğu təqdirdə dini ədəbiyyatın hazırlanması və yayılmasına 

məhdudiyyət qoymur. Bununla belə, səlahiyyətli rəsmilər dini ədəbiyyatın idxalına və 

yayılmasına seçim əsasında məhdudiyyətlər qoymuşdur. Dini ədəbiyyatın idxalı üçün 

icazənin alınması yorucu proses olaraq qalır və həm Islam, həm də Xristian qrupları bu 

barədə öz şikayətlərini bildirmişdir. Hesabat dövründə, ölkənin bir neçə ərazisində 

radikal İslam ədəbiyyatının polis tərəfindən müsadirə edilməsi halları barədə məlumatlar 

daxil olmuşdur. Qeyd etmək lazımdır ki, DQDK bəzi dini ədəbiyyatın idxalını 

asanlaşdırmışdır və bu da, prosesin gedişatını müəyyən dərəcədə mükəmməlləşdirmişdir, 

baxmayaraq ki, bu sahədə məmurların şəxsi fikri aparıcı rol oynayır. 

 

Səlahiyyətli orqanlar müsəlmanlara pasport və şəxsiyyəti müəyyənləşdirən digər rəsmi 

sənədlər üçün başı örtülü fotoşəkil çəkdirməyə imkan yaratmamışdır. Qanuna əsasən 

təhsil və digər dövlət müəssisələrində şəxslərə baş örtüyündən istifadə etmək qadağan 

edilmir. Lakin, təcrübədə baş örtüyündən istifadə edən qadınlara təzyiq göstərən 

universitet rəhbərlərinin hərəkətlərinə səlahiyyətli orqanlar hər hansı məhdudiyyətlər 

qoymur.  
 

İlin sonunda hökumət hərbi qulluğu əvəz edən alternativ xidmət modelini hələlik inkişaf 

etdirməmişdir.  Bu cür xidmətin olmaması daha çox dini baxışlarına görə hərbi 

xidmətdən imtina edən İeqova Şahidləri üçün problemlər yaradır.  

 

İctimai Təzyiqlər və Ayrı-Seçkilik 

 

Hesabat dövründə dini baxışlara və məzhəblərə mənsubluğa görə ayrıseçkilik halları 

haqqında məlumatlar alınmışdır. Qeyri-İslam dinlərini qəbul edən müsəlmanlara qarşı 

olan qərəzli fikir və həmin dinləri yayan qruplara, xüsusəndə yevangelik Xristian və digər 

missioner qruplara qarşı düşmənçilik hissləri mövcuddur. 

Dini dözümlülüyü təşviq etmək üçün hökümət fəal şəkildə müxtəlif proqramlar həyata 

keçirir. DQİDK bir neçə dəfə müxtəlif dini icmaların rəhbərlərini toplamış və dini 

məsələləri müzakirə etmək üçün forumlar təşkil etmişdir. İl ərzində DQİDK dini 

azadlıqlar və dözümlülük mövzusunda bir neçə seminar, konfrans və regional görüş 

keçirmişdir. 

 

Ölkədə yaşayan təxminən 15,000 minlik yəhudi icmasına qarşı anti-semit xarakterli 

qərəzli münasibət və ayrı-seçkilik halları barədə məlumatlar daxil olmamışdır.  

 

Daha təfsilatlı müzakirə üçün, bax Beynəlxalq Din Etiqadı Azadlığı 2008.  

www.state.gov/g/drl/irf/rpt. 

 

e. Hərəkət etmə Azadlığı, Məcburi Köçkünlər, Qaçqınların müdafiəsi, və 

Vətəndaşlığı olmayan Şəxslər  
 

Qanun ölkə daxilində, xarici ölkələrə, emiqrasiya və repatriasiya prosesləri çərçivəsində 

sərbəst hərəkət etmə azadlığını təmin edir, ancaq bəzən Hökumət xüsusilə məcburi 

köçkünlərlə bağlı hərəkət azadlığını məhdudlaşdırmışdır. Hökumət BMT-nin Qaçqınlar 

üzrə Ali Komissarlığı (BMTQAK) və digər humanitar təşkilatlarla əməkdaşlıq edərək 

qaçqınlara, məcburi köçkünlərə, sığınacaq axtaranlara, vətəndaşlığı  olmayan şəxslərə 

yardım göstərmiş və onları müdafiə etmişdir. Bununla belə, 2007-ci ildən etibarən 

qaçqınlarla bağlı, qaçqın statusunun müəyyən edilməsi və verilməsi də daxil olmaqla, 

bütün səlahiyyətlər baş nazirinin müavinindən alınıb yenicə yaranmış Dövlət Miqrasiya 

Xidmətinə verilmişdir. Beynəlxalq QHT-ın bildirdiklərinə görə, yeni yaradılmış qurum 

hələlik səmərəli fəaliyyət göstərə bilməmişdir.  

 

Qanunda hərbi xidmət yaşına çatan oğlanlardan tələb olunur ki, ölkəni tərk etməmişdən 

əvvəl hərbi komissarlıqda qeydiyyatdan keçsinlər. Milli təhlükəsizliklə bağlı məlumata 

malik olan hərbiçilərə bir sıra səyahətetmə məhdudiyyətləri qoyulmuşdur. Cinayətdə 

ittiham olunan və ya təqsirli bilinən, barəsində şərti cəza kəsilmiş vətəndaşların ölkədən 

kənara səyahət etmələrinə icazə verilmir. Səlahiyyətli rəsmilər pasport üçün müraciət 

edən şəxslərdən müntəzəm olaraq rüşvət tələb edirlər.  

 

Qanunda məcburi sürgünetmə qadağan olunur və hökumət bunu tətbiq etmir. 

 

Rəsmi dövlət siyasətinə uyğun olaraq, etnik ermənilərə səyahət etmək üçün icazə verilsə 

də, aşağı rütbəli məmurlar bu məqsədlə pasport almaq üçün müraciət edənlərdən ya 

rüşvət istəyir, ya da onlara təzyiq göstərirlər. Beynəlxalq Miqrasiya Təşkilatının (BMiT) 

məlumatına əsasən, qarışıq mənşəli bəzi ermənilər yerli QHT-yə bildiriblər ki, onlar 

şəxsiyyət vəsiqələrini almaq üçün müraciət edərkən, pasport və qeydiyyat şöbəsində 

çalışan məmurlarla problemləri yaranıb. Azərbaycanlı soyadı olan şəxslər isə rüşvət 

verməkdən başqa heç bir problemlə üzləşmədiklərini qeyd ediblər.  

Azadlıq qəzetinin müxbiri Aqil Xəlil bildirmişdir ki, sərhəd xidməti əməkdaşları ona 

yayda üç dəfə ölkəni tərk etməyə imkan verməmişdirlər. Səbəb kimi Xəlilin işinin hələ də 

məhkəmənin icraatında olması göstərilmişdir. Xəlil açıq şəkildə bildirmişdir ki, ö, 

müttəhim deyil, təcavüzün qurbanıdır; buna görə də, ona ölkəni tərk etməyə icazə 

verilməlidir. Müəyyən müddətdən sonra rəsmi orqanlar Xəlilə ölkəni tərk etməyə icazə 

verdilər.  

 

2003-cü il seçkilərindən sonra baş vermiş nümayişlərdə iştiraka görə, 2004-cü ildə 

hökumət Cümə Məscidinin (2004-cü ildə rəsmi orqanlar tərəfindən bağlanmışdır) imam 

İlqar İbrahimoğluya qarşı ittiham irəli sürərək onu günahkar bilmiş və hökm oxumuşdur. 

İttihamın mövcud olduğuna görə, İbrahimoğluya ölkə hüdudlarını tərk etmək qadağan 

edilmiş və o, QHT-nin rəsmi nümayəndəsi kimi BMT-nin və ATƏT-in bir neçə iclasında 

iştirak edə bilməmişdir.  

 

2006-cı ildə Azərbaycan Xalq Cəbhəsi Partiyasının (AXCP) sədri Əli Kərimlinin öz 

pasportunu yenisi ilə əvəz etmək müraciətinə rəsmi orqanlar rədd cavabı verdilər. Səbəb 

kimi ona qarşı 1994-cü ildə iddia ərizəsinin məhkəməyə daxil olması  göstərilmişdir. 

Hökumət əvvəlki illərdə heç bir etiraz etmədən Kərimlinin pasportunu yeniləşdirmişdir. 

Kərimli məhkəməyə şikayət ərizəsi ilə müraciət etmiş, lakin birinci instansiya və 

apellyasiya məhkəməsi tərəfindən onun şikayəti təmin olunmamışdır. Fevralın 15-də, Ali 

Məhkəmə Kərimlinin işinin bir tərkib hissəsinə dair qərar çıxarıb bildirdi ki, həmin hissə 

cinayətin törədilmısində ittiham kimi yenidən icraata verilməlidir. Qərarda deyildiyi kimi 

Kərimli yeni iddia ərizəsi ilə məhkəməyə müraciət etdi, lakin işi uda bilmədi. İlin 

sonunda, ölkənin qanunvericilik sistemi çərçivəsində öz hüquqlarını qorumağa cəhd 

göstərməkdən yorulmuş Kərimli, işi İHAM-a istiqamətləndirmək fikrində idi.  

 

 Məcburi Köçkünlər  

 

İlin sonunda, BMTQAK tərəfindən qeydiyyata alınmış 572,531 məcburi köçkün var idi. 

Onların böyük əksəriyyəti Dağlıq Qarabağ münaqişəsi zamanı 1988-1993-cü illərdə öz 

evlərindən didərgin düşmüşdür. Hökumət ölkədə 686,586 məcburi köçkünün olmasını 

bildirir.  

 

Məcburi köçkünlərdən yaşadıqları yeri hakimiyyət orqanlarında qeydiyyatdan keçirmək 

tələb olunur və onlar yalnız icazə verilmiş yerlərdə yaşaya bilərlər. Sovet dövrünün 

qalıqlarından olan “propiska” sistemi, əsasən, etnik erməni separatçılarının ölkənin qərb 

hissəsi və Dağlıq Qarabağ üzərində nəzarət əldə etdikdən sonra evlərini tərk etməyə 

məcbur olmuş insanlara şamil olunur. Hökumət bildirir ki, məcburi köçkünlərə yardım 

etmək məqsədi üçün onların harada yaşamaqlarını bilmək zəruridir.  

 

Hökumət bildirmişdir ki, il ərzində 60 beynəlxalq, 40 yerli humanitar təşkilat və 15 qeyri-

bank kredit ittifaqları Hökumətdən müstəqil olaraq, qaçqın və məcburi köçkünlərlə bağlı 

layihə həyata keçirmişdir. Layihələrin ümumi dəyəri təqribən $30 milyon təşkil etmişdir. 

Hökumətin məlumatına görə, qaçqın və məcburi köçkünlərin yaşayış şəraitlərini 

yaxşılaşdırmaq üçün dövlət neft fondundan vəsait ayrılmışdır. Hökumət il ərzində beş 

yeni qəsəbə salmışdır. Həmin qəsəbələrdə 1,000 ailə yerləşdirilimişdir.   

 

2007-ci ildə, Qaçqın və Məcburi Köçkünlərlə İş üzrə Dövlət Komitəsinin təxmin edilən 

xərcləri 150.1 milyon manat (təqribən $174.5 milyon) təşkil etmişdir. Məcburi köçkünlər 

ərzaq pulu kimi hökumətdən hər ay təxminən doqquz manat (təqribən $10.50) məbləğdə 

vəasit almışlar.  

 

Qaçqınların Müdafiəsi 

 

Qanunda BMT-nin 1951-ci ildə qəbul etdiyi Qaçqınların Vəziyyəti ilə bağlı Konvensiya 

və 1967-ci ildə qəbul etdiyi Protokola müvafiq olaraq, qaçqınlara sığınacaq və qaçqın 

statusunun verilməsi nəzərdə tutulur. Hökumət qaçqınların vəziyyətinin 

müəyyənləşdirilməsi üzrə fəaliyyət göstərən şöbə vasitəsilə bəzi qaçqınların müdafiəsini 

təmin etmək məqsədilə sistem yaratmışdır. Şöbə müxtəlif formalarda irəliləyişə nail olsa 

da, qaçqınların statusu ilə bağlı məhkəmələrin verdiyi silsilə qərarlar ziddiyyətlər 

doğurmuş və bu irəliləyişin əhəmiyyətini xeyli azaltmışdır. Məhkəmələr sığınacaq 

iddiaları ilə bağlı verilmiş mənfi qərarlarla əlaqədar müraciətləri rədd etmişlər 

 

Təcrübədə, Hökumət il ərzində insanların təqibolunma ilə üzləşdikləri ölkəyə qayıdışı ilə 

bağlı müəyyən müdafiə işləri görmüş və qaçqın statusu, və ya sığınacaq vermişdir. İl 

ərzində BMTQAK 2,657 nəfəri qaçqın və sığınacaq axtaran şəxs kimi qeydiyyatdan 

keçirmişdir.  Hökumət qaçqın statusu almaq üçün 134 şəxsdən müraciət qəbul etmişdir. 

Onlardan 100 nəfərə rədd cavabı verilmiş, 11 nəfərə isə qaçqın statusu verilmişdir.  İlin 

sonunda 23 müraciət öz baxılmasını gözləyirdi. Hökumət özü tərəfindən yaxud 

BMTQAK tərəfindən tanınmış qaçqın və sığınacaq axtaranlara hər hansı nəzərəçarpacaq 

köməklik göstərməmişdir.  

 

 BMTQAK hökumətin 2007-ci ilin oktyabr ayında kürd mənşəli Türkiyə vətəndaşının 

məcburi şəkildə bu ölkəyə (Türkiyəyə) qaytarılmasını Azərbaycanın qoşulduğu BMT-nin 

1951-ci il Konvensiyasında nəzərdə tutulmuş öhdəliklərə zidd hesab edir və bunu 

yuxarıda qeyd olunan prinsipin (non-refoulement) pozulması kimi dəyərləndirir. 

BMTQAK, 2007-ci ilin mart ayında, İran vətəndaşının dövlət sərhəddini qanunsuz olaraq 

keçdiyinə görə həbs olunmasını 1999-cu il Qaçqınlar haqqında Qanunun 5-ci Maddəsinin 

pozulması kimi qəbul edir. Həmin maddədə  qanunsuz olaraq dövlət sərhəddinin 

keçilməsinə görə məsuliyyətin sığınacaq axtaranlara şamil edilmədiyini göstərilir.  

 

BMTQAK tərəfindən ölkədə qaçqın kimi qeydiyyatdan keçirilmiş 2,657 nəfərin 65 

faizindən çoxu Rusiya Federasiyasından olan Çeçenlərdir. Hökumət 1951-ci il 

Konvensiyasi çərçivəsində, Çeçenləri qaçqın hesab etmir və onlardan qaçqın statusunun 

müəyyənləşdirilməsi üçün heç bir ərizə qəbul etməyib. Əvəzində, BMTQAK Çeçenlərin 

ölkədə qalmaları üçün onlara tələb olunan hər cür yardımı və müdafiəni təmin etmək 

məqsədilə bütün vəzifələrini yerinə yetirməyi davam etdirib.  

 

BMTQAK tərəfindən bir çox Çeçen və Əfqanın qaçqın kimi qeydiyyata alınmasına 

baxmayaraq, yaşayış yeri, qeydiyyat, qaçqın və məcburi köçkünlərin statusu ilə bağlı ölkə 

qanunları Çeçenlərə və Əfqanlara şamil olunmur. Onlardan polis tərəfindən qeydiyyata 

alınmaq tələb olunur və onlara yaşayış yeri ilə bağlı heç bir icazə verilmir. Azərbaycanın 

Rusiya ilə yeni ikitərəfli xarici pasport sisteminin həyata keçirilməsindən sonra Çeçenlərə 

icazə verilir ki, ölkəyə vizasız daxil olsunlar. Ancaq Çeçenlərin əksəriyyətinin imkanları 

yoxdur ki, xarici pasport əldə etmək üçün lazım olan xərcləri ödəsinlər. İlin sonunda, 

BMTQAK-ın məlumatına əsasən iki Çeçen istintaq təcridxanasında saxlanılır və 

Rusiyaya ekstradisiya olunmalarını gözləyirdilər. Onların işlərilə tanış olandan sonra, 

BMTQAK bir nəfərin ekstradisiyasına dair öz etirazını bildirdi. İlin sonunda hər iki şəxs 

barəsində işlər İHAM-a göndərilmişdir.  

 

BMTQAK-ın məlumatına əsasən, il ərzində, 138 Çeçen kömək və müdafiə üçün müraciət 

etmiş və onlara həmin kömək göstərilmişdir. BMTQAK tərəfindən qeydiyyata alınmış 

bütün çeçen uşaqlarına dövlət məktəblərinə getmək üçün icazə verilmişdir. Çeçenlərin və 

Əfqanların ölkədə qanuni rezident statusuna malik olmadıqlarına görə, onlar dövlət tibb 

müəssisələrinin xidmətlərindən istifadə edə bilməmişlər. Xarici donrların köməyi 

sayəsində BMTQAK ilkin tibbi yardımı həmin qaçqınlara göstərə bilmişdir. 

 

İl ərzində 157 Əfqan ölkəyə gəlmiş və BMTQAK tərəfindən qeydiyyata alınmışdır. 

Əvvəlki illərlə nisbətdə bu rəqəm azlıq təşkil etmişdir. İl ərzində Əfqanlar polislərin 

onların evlərinə baş çəkməsi və deportasiya ilə hədələmələri barədə məlumat vermişdilər. 

Buna ramən hər hansı bir Əfqanın zorla ölkədən qovulması barədə məlumat daxil 

olmamışdır.  

 

1951-ci il Konvensiyası və 1967-ci il protokolu çərçivəsində qaçqın məhfumu altına 

düşməyən şəxslərə müvəqqəti yardımın göstərilməsi üzrə hökumətin hüququi 

mexanizmləri yoxdur. Bununla belə, hökumət BMTQAK tərəfindən Çeçen və Əfqanalara 

verilən şəxsiyyət vəsiqələrini qəbul edir.  

 

Vətəndaşlığı olmayan şəxslər 
 

Vətəndaşlıq şəxsə onun ölkədə dünyaya gəlməsi yaxud valideynlərinin vətəndaşlığına 

əsasən verilir. Qanun vətəndaşlığı olmayan şəxs statusu üçün müraciət etmə hüququnu 

təmin edir, lakin təcrübədə bir çox insanlar müraciət üçün tələb olunan sənədləri əldə edə 

bilmirlər.  

 

BMTQAK-ın məlumatına əsasən, təxmini hesablamalara görə 2007-ci ilin sonuna ölkədə 

2,078 vətəndaşlığı olmayan şəxs var idi. Onların böyük əksəriyyəti Gürcüstandan və 

İrandan olan etnik Azərbaycanlılardır. Ölkədə eyni zamanda de fakto vətəndaşlığı 

olmayan şəxslər də var. Onların sırasına Məshəti Türklərini şamil etmək olar. Lakin belə 

insanların vətəndaşlıqlarının olmaması barədə vəsiqəsi olmadığından onların statusu 

formal olaraq tanınmamış qalmışdır.  

 

Bölüm 3 Siyasi Hüquqlara Hörmət: Vətəndaşların öz Hökumətlərini dəyişmək Hüququ 
 

Qanunda vətəndaşların öz hökumətlərini dinc yolla dəyişdirmək hüququ təmin 

olunmuşdur, ancaq hökumət seçkilərə müdaxilə etməklə təcrübədə bu hüququ 

məhdudlaşdırmağa davam etmişdir. Qanunda, habelə, müstəqil qanunverici orqan da 

nəzərdə tutulur. Ancaq Milli Məclisin müstəqilliyi minimal səviyyədə olmuşdur və o, 

müstəqil şəkildə, çox kiçik qanunverici təşəbbüsləri yerinə yetirmişdir. Dekabrın 19-da, 

Milli Məclis konstitusiyada dəyişikliklər tələb edən digər müddəalar arasında prezidentin 

xidmət vaxtının çərçivələrini aradan götürməyə də səsləyən referunduma çağırış təklifini 

qəbul etmişdir.  

 

Seçkilər və Siyasətdə Təmsilolunma 
 

Oktyabrın 15-də, ölkədə prezident seçkiləri keçirilmişdir. ATƏT-in seçkiləri müşahidə 

missiyasının yekun hesabatına əsasən ölkə ATƏT-in və digər beynəlxalq standartların 

tələblərinə uyğun olaraq seçkiləri keçirmək sahəsində nəzərəçarpacaq irəliləyiş əldə 

etmişdir. Xüsusən də bu irəliləyiş seçki prosesinin idarəedilməsi sahəsindəki müəyyən 

texniki aspektləri əhatə etmişdir. Eyni zamanda, hesabatda deyilir ki, seçki heç də ölkənin 

öz üzərinə götürdüyü bütün vəzifə və məsuliyyətlərə uyğun olaraq həyata 

keçirilməmişdir. ATƏT-in hesabatında deyilir ki, seçki dinc yolla aparılsa belə, ona 

rəqabət ruhu xas olmamış və media vasitəçiliyilə yaradıla biləcək siyasi canlama yox 

dərəcəsində olmuşdur. ATƏT-in hesabatında deyildiyi kimi, seçkilər "pluralizmə 

əsaslanan demokratik seçkilər üçün xas bəzi prinsipləri özündə əks etdirə bilməmişdir." 

 

Avropa Şurasının və ATƏT-in qaldırdığı bir sıra məsələləri qismən əhatə edən və seçki 

məcəlləsinə edilən dəyişikliklər Milli Məclis tərəfindən may ayında qəbul edilmişdir.  

Onların sırasına seçicilərin barmaqlarının mürəkkəblə nişanlanması, seçicilərin 

siyahılarının şəffaflığı, və hökumət nümayəndələrinin seçki prosesinə müdaxiləsinin 

qadağan olunması kimi məsələlər daxil edilmişdir. Mərkəzi Seçki Komissiyası şəffaflığın 

və səmərəliliyin təmin olunması istiqamətində öz fəaliyyətlərini mükəmməlləşdirmişdir. 

Bununla belə, seçki komissiyasının bütün səviyyələrdə tərkibinin daha tarazlaşdırılmış 

şəkildə formalaşdırılması (problem uzun müddətdir ki, mövcuddur), namizədlərin 

qeydiyyat prosesi, media tərəfindən seçkilərin işıqlandırılması qaydaları, iddia və şikayət 

ərizələrinin təqdim olunması prosesi hələ də narahatçılıq doğurur.  

 

Seçkiqabağı dövr əsas müxalifət partiyalarına münasibətdə söz və sərbəst toplaşma 

azadlıqlarının davamlı şəkildə məhdudlaşdırılması ilə səciyyələnmişdir. Aparıcı 

müxalifət partiyaları seçkiləri boykot etmiş və səbəb kimi seçki məcəlləsinin onlara 

kifayət qədər səmərəli kampaniya aparmaq imkanlarını yaratmadığını və onlara qarşı 

qoyulan məhdudiyyətləri göstərmişdilər. Hökumətin azad toplaşmaq hüququnu tam 

şəkildə təmin etməyi bacarmaması, mediaya davamla şəkildə nəzarət etməsi və 

kampaniya aparılarkən hökumət və iqtidar partiyası arasında aydın fərqin sezilməməsi 

seçkini rəqabət ruhundan məhrum etdi və vətəndaşların seçki zamanı seçim imkanlarını 

məhdudlaşdırdı.  

 

Hökumət təqribən 50000 yerli və 1250 beynəlxalq müşahidəçini qeydiyyatdan keçirdi. 

Bununla belə, bəzi qeydiyyat prosesinin problemli keçməsi barədə məlumat vermişdilər. 

Xüsusilə, SMM məlumat vermişdir ki, onların təlim keçdiyi bəzi vətəndaşlar bi sıra seçki 

dairələrində müşahidəçi kimi qeydiyyatdan keçəndə problemlərlə üzləşmişdir. SMM eyni 

zamanda xəbər vermişdir ki, təşkilat tərəfindən təlimləndirilmiş 86 müşahidəçi seçkilərə 

bir neçə gün qalmış onlara göstərilən təzyiqlərdən sonra müşahidə etməkdən imtina 

etmişdir. Bu hadisələrdən sonra SMM QHT kimi qeydiyyatı ləğv edildi və onların veb-

səhifəsinə çıxış bağlandı.  

 

ATƏT-in yekun hesabatına əsasən, beynəlxalq müşahidəçilər baş çəkdikləri seçki 

məntəqələrinin 94%-də səsvermə prosesini "yaxşı", yaxud "çox yaxşı" kimi 

qiymətləndirmişlər. Barmaqların mürəkkəblə işarələnməsi prosesi zamanı ciddi 

pozuntular aşkar edilmişdir. Səslərin sayılması prosesi problemli olaraq qalmışdır. 

Beynəlxalq müşahidəçilər baş çəkdikləri seçki məntəqələrinin 23%-də səslərin 

hesablanması prosesini "pis", yaxud "çox pis" kimi qiymətləndirmişlər. Dairə seçki 

komissiyaları 8 seçki məntəqəsində ciddi pozuntuların olması ucbatından səsvermənin 

nəticələrini ləğv etmişdir.  Lakin pozuntuların aşkar edildiyi digər seçki məntəqələrində 

nəticələr ləğv edilməmişdir. Beynəlxalq müşahidəçilər baş çəkdikləri seçki 

məntəqələrinin 21%-də səslərin hesablanandan sonra ümumiləşdirilməsi və cədvələ 

salınması  prosesini "pis", yaxud "çox pis" kimi qiymətləndirmişlər. 

 

Hökumət 2005-ci ildə parlament seçkiləri keçirmişdir. ATƏT-in yekun hesabatında belə 

qənaətə gəlinib ki, seçkilər ölkənin ATƏT qarşısında götürdüyü bir sıra öhdəliklərə və 

Avropa Şurasının demokratik seçkilər üçün müəyyənləşdirdiyi standartlara cavab 

verməyib. ATƏT belə nəticə çıxarıb ki, parlamentdə 125 yerdən 10-u üçün 2006-cı ilin 

may ayında keçirilmiş təkrar seçkilərdə 2005-ci ilin noyabrında keçirilmiş ümumi 

seçkilərlə müqayisədə yaxşılığa doğru bir sıra addımlar atılmışdır.  

 

Bununla belə, ATƏT seçki komissiyalarının tərkibi, yerli hakimiyyət nümayəndələrinin 

seçki prosesinə müdaxiləsi, səslərin verilməsi, sayılması və cədvəllərin tərtibi prosesi, 

habelə seçkisonrası şikayət prosesi sahələrində davam edən problemlərə diqqəti cəlb 

etmişdir. Etibarlaı məlumatlar mövcud idi ki, 2005-ci və 2006-cı (bəzi seçki dairələrində 

yenidən keçirilən səsvermə zamanı) il seçkiləri zamanı yerli hakimiyyət orqanları 

hökumətyönümlü namizədin kampaniyasının xeyrinə işləyən fəaliyyət göstərmişdir. 

Hökumət ümumilikdə seçki məcəlləsinin müddəalarına hörmətlə yanaşmışdır. 

Namizədlər öz seçiciləri ilə bir çox görüşlər keçirə bilmişdir. Onların yalnız bir neçəsinə 

polis müəyyən səbəblərdən müdaxilə etmişdir.  

Bir müxalifət nümayəndəsi seçkilər zamanı baş vermiş pozuntulara etiraz əlaməti olaraq 

parlamentdə öz yerindən imtina etmişdir və ilin sonuna hökumət hələ də həmin yer üçün 

təkrar seçkilər keçirməmişdir.  

 

2006-cı ilin Oktyabr ayında hakimiyyət orqanları ölkə üzrə bələdiyyə seçkilərini 

keçirdilər. AXCP, ADP və Azərbaycan Liberal Partiyasından təşkil olunmuş müxalifət 

yönümlü “Azadlıq” bloku bələdiyyə seçkilərini boykot etdi və buna səbəb kimi yerli 

seçki komissiyalarının tərkibinin ədalətli seçki üçün qənaətbəxş olmadığını göstərdi. Bu 

bələdiyyə seçkilərinin bəziləri 2004-cü ildə keçirilmiş bələdiyyə seçkilərinin təkrarı idi. 

O zaman bu seçkilər geniş yayılmış saxtakarlıq və pozuntular ucbatından seçki üzrə 

səlahiyyətli şəxslər tərəfindən ləğv olunmuşdu.  

 

Hakimiyyətdə olan Yeni Azərbaycan Partiyası siyasi sistemi öz təsiri altında saxlamaqda 

davam edir. Yerli müşahidəçilər məlumat vermişdir ki, hakim partiyaya üzvlük bir sıra 

üstünlüklər verir, xüsusilə də dövlət vəzifələrinə işə düzəlmək istəyən zaman. 

Naxçıvanda fəaliyyət göstərən müxalifət üzvləri məlumat vermişdir ki, yerli rəsmilər 

onlara hakim partiaya qoşulmaları üçün təzyiqlər göstərmişdir.  

 

İl ərzində müxalifət partiyaları əvvəlki illərlə nisbətdə siyasi həyatda elə də fəal rol 

oynamamışdır. Müxalifət üzvləri digər vətəndaşlarla nisbətdə təzyiqlərə və özbaşına 

həbslərə ehtimallara görə daha çox məruz qalmışdır. Misal üçün, müxalifət üzvü olan 

tanınmış siyasətçi məlumat vemişdir ki, o, rayonlara səyahət edən zaman, yerli 

hakimiyyət orqanları bir neçə dəfə ona fərdi sakinlərlə görüşməyə imkan verməmişdir. 

Müxalifət partiyalarının rayon nümayəndəlikləri xəbər vermişdir ki, yerli hakimiyyət 

orqanları tez-tez onların hətta adi fəaliyyətlərinə maneçilik törətməyə çalışmışdır. Misal 

üçün, restoran sahiblərinə təzyiq göstərilmişdir ki, onlar müxalifətçilərə otaqlardan 

yığıncaqlar və iclaslar üçün istifadə etməyə imkan verməsinlər. Müxalifət üzvləri 

məlumat vermişdir ki, polis nəfərləri çayxanalarda baş verən kiçik yığıncaqları dağıtmış 

və iştirakçıları tutub saxlayaraq dindirmə aparmışdır.  

 

2006-cı ildən etibarən müxalifət partiyaları ofis üçün otaqların kirayə götürülməsində 

ciddi çətinliklərlə üzləşirlər. Bəzi partiyalar öz liderlərinin şəxsi evində fəaliyyət 

göstərirlər çünki çox vaxt ofis üçün otaqları kirayə verən potensial insanlara təzyiqlər 

göstərilir.  

 

125 yerlik parlamentdə 14 qadın nümayəndə var. Bir neçə qadın hökumətdə yüksək 

rütbəli vəzifə, o cümlədən parlamentin vitse-spikeri, bir neçə nazir müavini və Mərkəzi 

Seçki Komissiyasının sədr müavini vəzifələrini tuturlar. Qadınların siyasətdə iştirak 

etmələrinə heç bir hüquqi məhdudiyyət qoyulmayıb. Bununla belə, ənənəvi sosial 

normalar qadınların siyasi rollarını məhdudlaşdırmış və onlar seçki idarələrində az təmsil 

olunmuşlar.  

Ləzgilər, talışlar və avarlar kimi etnik azlıqlar parlament və hökumətdə təmsil olunmağa 

davam edirlər. 

 

Hökümətdə Korrupsiya və Şəffaflıq 

 

Qanunda korrupsiyaya görə cəza nəzərdə tutulur və rüşvət vermək qeyri-qanuni fəaliyyət 

hesab olunur. Geniş yayılmış ictimai fikir var ki, cəmiyyətin bütün pillələrində, o 

cümlədən dövlət qulluğu, nazirliklərdə və Hökumətin ən yüksək səviyyələrində 

korrupsiya çox güclü yayılıb. Dünya Bankının ümumdünya idarəetmə göstəriciləri 

korrupsiyanın çox ciddi problem olaraq qalmasını nümayiş etdirir. İl ərzində korrupsiya 

ilə bağlı cinayət işləri açılmışdır, xüsusilə də rüşvət ittihamı ilə bağlı. Lakin, bu ölkədə 

rüşvətxorluğun və korrupsiyanın geniş vüsət alması üzərində ya çox az, ya da heç bir 

təsirə malik olmamışdır.  

 

İyul ayında, hökumət Korrupsiya əleyhinə Mübarizə və Şəffaflığın Artırılmasına dair 

özünün ikinci Milli Strategiyasını qəbul etdi. Sənəd hökümətin hesabatlılığının 

artırılması, vətəndaş cəmiyyəti ilə əməkdaşlığı və korrupsiya əleyhinə addımların atılması 

və onun monitorinqi barədə məqamları əks etdirir. Qanuna əsasən dövlət rəsmilərindən 

illik gəlirlərini, gəlir mənbələrini, sahib olduqları əmlakı və maliyyə öhdəliklərini 

açıqlamaları tələb olunur. Qanunda habelə qohumbazlıq qadağan olunur, dövlət 

rəsmilərinə və üçüncü tərəfə hədiyyələrin və birbaşa, yaxud dolayı yolla maliyyə 

mənfəətlərinin verilməsi məhdudlaşdırılır. Qanunun bu müddəaları ilin sonunda hələlik 

yerinə yetirilməmişdir.  

 

Qanunda fərdi şəxslərin və təşkilatların Hökumətə məxsus məlumatlara ictimai çıxışı 

təmin olunur. Ancaq Hökumət çox vaxt çıxış imkanlarını təmin etməmişdir. Məlumat 

üçün müraciət etməklə bağlı müxtəlif nazirliklərin ayrı-ayrılıqda prosedur qaydaları olsa 

da, onlar adi qaydada müraciətlərə mənfi cavab vermişlər. Onların əsas iddiası bu 

olmuşdur ki, məlumata malik deyillər. İnsanlar məlumatdan imtina ilə bağlı məhkəməyə 

müraciət etmək hüququna malikdirlər, ancaq məhkəmələr, adətən, nazirliklərin verdikləri 

qərarları olduğu kimi saxlayırlar.  

 

Bölmə 4   İnsan Hüquqlarının ehtimala əsasən pozulmaları barədə Beynəlxalq və Qeyri-

Hökumət təşkilatları tərəfindən aparılan araşdırmalara dair Hökumətin münasibəti  
 

Bir sıra yerli və beynəlxalq hüquq müdafiəçiləri hökumət tərəfdən heç bir məhdudiyyətə 

rast gəlmədən insan hüquqlarına dair araşdırmalar aparır və tapdıqları faktlara dair 

hesabatlar dərc edirlər. Baxmayaraq ki, hökumət bəzi insan hüquqlarının müdafiəsi ilə 

məşğul olan QHT-lərlə əlaqə saxlayır və onların müracitəinə cavab verir, müəyyyən 

hallarda hökumət digər insan hüquqları təşkilatlarının fəaliyyətlərinə tənqidi yanaşır və 

onlara təzyiq göstərir. Ədliyyə Nazirliyi adi qaydada bəzi insan hüquqları üzrə QHT-ləri 

qeydiyyatdan keçirməkdən imtina etmiş və ya keçirə bilməmişdir.  

İnsan hüquqları üzrə fəaliyyət göstərən əsas QHT-lər Qadın Hüquqlarının Müdafiəsi üzrə 

Assosiasiya, İnsan Hüquqları və Qanuna Hörmət Bürosu, Azərbaycanda Demokratiyanın 

İnkişafı və İnsan Hüquqlarının Müdafiəsi Fondu, Azərbaycanda İşgəncəyə Qarşı Komitə, 

Sülh və Demokratiya İnstitutu və Azərbaycan İnsan Hüquqları Mərkəzidir. Qabaqcıl 

QHT-lərin əksəriyyəti aşağıdakı iki müstəqil çətir təşkilatdan biri ilə əməkdaşlıq etmişlər: 

İnsan Hüquqları Federasiyası və İnsan Hüquqları Təşkilatlarının Monitorinq Qrupu.  

 

Hökumət insan hüquqlarının monitorinqi ilə məşğil olan bir çox yerli QHT 

nümayəndələri ilə görüşmüşdür. Ədliyyə Nazirliyi insan hüquqları icmasının bir neçə 

nümayəndəsi də daxil olmaqla, siyasi məhbusların işinə baxılması üzrə birgə 

komissiyanın işində iştirak etdi. Daxili İşlər Nazirliyi ilk dəfə bir QHT-yə (İşgəncələr 

əleyhinə Komitə) icazə verdi ki, polis idarələrindəki saxlama və istintaq təcridxanalarına 

birbaşa daxil ola bilsin. İl ərzində QHT bu hüquqdan heç bir maneəyə rast gəlmədən 

yararlandı və hesabatlar tərtib etdi.  

 

Bir sıra QHT-lər məlumat verirlər ki, Hökumət və polis işçiləri bəzən onları 

təhrikçilərdən müdafiədən imtina etmişdir. Həmin şəxslər QHT fəallarına hədə-qorxu 

gəlmiş, onlara hücumlar etmiş və əmlaklarına vəhşicəsinə ziyan vurmuşlar. Helsinki 

Vətəndaş Assambleyasının əməkdaşı Akifə Əliyeva Gəncədə həbsxanada saxlanılan 

Ukraynalının hüquqlarını müdafiə etdiyinə görə yerli hakimiyyət orqanları tərəfindən 

təzyiqə məruz qaldığını söyləmişdir.   

 

QHT-lər üçün qeydiyyat prosesi çətin və ağır olaraq qaldı: bura xarici donor 

təşkilatlardan alınan qrantların qeydiyyatdan keçirilməsi də daxildir. QHT-lər xarici 

donorlardan aldıqları qrantlardan işçilərinin əmək haqları üçün 22 faiz sosial müdafiə 

müavinəti ödəməlidirlər. Ancaq Hökumətlə ikitərəfli sazişi olan bir neçə ölkədən alınmış 

qrantlarda yalnız 2 faiz vergi tətbiq olunur. QHT-lərin fəalları məlumat verirlər ki, bu 

maddələr onların təşkilatlarının fəaliyyətinə əngəl törətmişdir. 

 

Avqustuin 14-də, Prezident yanında QHT-na Dövlət Dəstəyi Şurası birinci qrant 

proqramını elan etdi. 191 QHT ümumilikdə 1.15 milyon manat (təxminən $1.4 milyon) 

məbləğində qrant aldı. Həmin QHT-ın bir çoxu hökumətyönümlü olsa da, hökuməti 

tənqid edən təşkilatlar da qrant ala bilmişdir.  

 

Hökumət ümumilikdə BMT nümayəndələrinin və BQXK kimi beynəlxalq təşkilatların 

nümayəndələrinin səfərlərinə icazə vermişdir. Sərhədsiz Reportyorlar kimi beynəlxalq 

QHT-lər ümumilikdə Hökumətin maneçiliyi olmadan fəaliyyət göstərmişlər.  

 

Vətəndaşlar, dövlət yaxud fərdi şəxslər tərəfindən törədilmiş qanun pozuntuları barədə 

İnsan Hüquqları üzrə Müvəkkilə (Ombudsmana) müraciət edə bilərlər. Ombudsman bir 

ildən çox müddət ərzində baş vermiş pozuntuları, anonim şikayətləri, habelə məhkəmə 

orqanları tərəfindən baxılmaqda olan işləri nəzərdən keçirməkdən imtina edə bilər. İlin 

sonuna kimi ombudsman tərəfindən il ərzində qəbul olunmuş şikayətlərlə bağlı heç bir 

məlumat olmamışdır.  

 

Ombudsman ofisi insan hüquqları ilə bağlı yeni fəaliyyət planının icrasında aparıcı rolu 

öz üzərinə götürmüşdü.  2007-ci ildə, Ombudsman məlumat verdi ki, fəaliyyət planında 

müəyyən edilmiş prioritet istiqamətlər üzrə beş alt-komitədən ibarət İşçi Qrupu 

yaradılmışdır. İlin sonunda fəaliyyət planının icrasına dair əldə edilmiş irəliləyişlər qeyri-

müəyyən olmuşdur. Ombudsman insan hüquqları ilə bağlı şikayətləri dinləmək üçün ölkə 

ərazisində səfərlər etmiş, insan hüquqları ilə bağlı işlər üzrə fəaliyyət göstərən xarici 

diplomatlarla əməkdaşlıq etmiş və Milli Məclisə illik hesabat təqdim etmişdir. Bununla 

belə, insan hüquqları ilə məşğul olan yerli QHT-lər və fəallar Ombudsmanın işini 

səmərəsiz hesab etmiş və ümumilikdə onun hökumətdən ayrı, müstəqil fəaliyyət göstərə 

bilməməsini qeyd etmişlər. 

 

Milli Məclis və Ədliyyə Nazirliyinin də şikayətlərə baxan, istintaq aparan və müvafiq 

Hökumət orqanlarına tövsiyələr verən insan hüquqları üzrə idarələri var. Xarici İşlər 

Nazirliyinin insan hüquqları üzrə idarəsinin işçiləri narahatlıq doğuran məsələləri 

müzakirə etmək məqsədilə diplomatik ictimaiyyətlə müntəzəm olaraq görüşlər 

keçirmişlər. Parlamentin insan hüquqları komissiyası hökumətin təsiri olmadan, müstəqil 

fəaliyyət göstərməmişdir.  

 

Bölmə 5: Ayrı-Seçkilik, İctimai Təzyiqlər və İnsan Alveri  
 

Qanunda cins, irq, dil, əlillik və ya sosial mənşəyindən asılı olmayaraq, hamıya bərabər 

hüquq nəzərdə tutulur, ancaq Hhökumət heç də həmişə bu maddələrə riayət etməmiş, 

yaxud onları təsirli şəkildə həyata keçirməmişdir. Qadınlara qarşı zorakılıq və ayrı-

seçkilik, insan alveri və etnik ermənilərə qarşı ayrı-seçkilik problem olaraq qalır.  

 

Qadınlar 

 

Bu il üzrə, Hökumət zorlama hallarının sayına dair hər hansı məlumat verməmişdir.  

2007-ci ildə Hökumət məlumat vermişdir ki, 86 zorlama və zorlamağa cəhd halları qeydə 

alınmışdır. Zorlamaya məruz qalmış zərərçəkənlər verdikləri məlumatda təcavüzkarları 

tanıdıqlarını bildirmişlər, lakin qorxduqlarına və utandıqlarına görə insidentlə bağlı 

şikayət etməmişlər. Zorlama qeyri-qanuni əməl hesab olunur və maksimum olaraq 15 il 

azadlıqdan məhrumetmə ilə cəzalandırılır. Ailə zorakılığı da daxil olmaqla, qadınlara 

qarşı zorakılıq , problem olaraq qalmaqdadır. Kənd yerlərində yaşayan qadınlar öz həyat 

yoldaşları və ya digərləri tərəfindən məruz qaldığı təcavüzlər müqabilində səmərəli çıxış 

yoluna malik deyillər. Həyat yoldaşları tərəfindən yetirilən zorakılığı yaxud zorlamanı 

cəzalandıran heç bir xüsusi qanun mövcud deyil.  

 

Ailədə zorakılıq və ya zorlamadan zərər çəkmiş şəxslər üçün hökumət tərəfindən həyata 

keçirilən heç bir proqram yoxdur. Bakıda Sülh və Demokratiya İnstitutu tərəfindən idarə 

edilən Qadınların Böhran Mərkəzində qadınlar pulsuz tibbi, psixoloji və hüquqi yardımla 

təmin olunurlar. Mərkəz eyni zamanda beynəlxalq donorlar tərəfindən maliyyələşdirilən 

və daha çox Qafqaz regionu üzrə gender-əsaslı zorakılığa və insan alverinə qarşı 

mübarizəni əks etdirən layihələrdə iştirak etmişdir. İnstitutun nümayəndələri televiziya 

kanallarında populyar tok-şoularda iştirak etmiş və qadın problemləri barədə müzakirələr 

aparmışdır.  

 

Fahişəlik cinayətdən daha çox inzibati qanun pozuntusudur və bu pozuntuya yol vermiş 

şəxs təqribən 88 manat (102 ABŞ dolları) məbləğində cəzalandırılır. Bununla belə 

vasitəçilər və əxlaqsızlıq yuvalarının sahibləri 6 ilə qədər azadlıqdan məhrum ola bilərlər. 

Fahişəlik, xüsusilə Bakıda, ciddi problem olaraq qalır.  

 

Cinsi yaxınlıq məqsədilə təqib və təzyiq qanunla birbaşa olaraq qadağan edilməmişdir.  

 

Qadınlar, nominal olaraq, kişilərlə eyni hüquqlara malikdir, ancaq cəmiyyətdə olan 

ayrıseçkilik problem olaraq qalır. Ənənəvi sosial normalar və iqtisadi durumun zəif 

olması qadınların iqtisadiyyatdakı rolunu məhdudlaşdırmaqda davam edir. Bundan əlavə, 

verilən məlumatlara görə qadınlar gender ayrı-seçkiliyi ilə üzləşdiklərindən, öz qanuni 

hüquqlarını həyata keçirməkdə çətinlik çəkirlər. Qadınlar aparıcı vəzifələrdə, o cümlədən 

yüksək biznes vəzifələrində az təmsil olunurlar.   

 

Uşaqlar  
 

Qanunda Hökumətdən uşaqların təhsil və tibbi xidmətlə bağlı hüquqlarını qorumaq tələb 

olunur. Təcrübə isə onu göstərir ki, hökumət proqramlarında uşaqlar üçün aşağı 

səviyyədə təhsil və səhiyyə xidmətləri təmin olunur.  

 

Ümumi təhsil icbari xarakter daşıyır, pulsuzdur və 17 yaşına kimi hamı üçün nəzərdə 

tutulsada, yoxsul kənd yerlərində böyük ailələr bəzən oğlan uşaqlarının təhsilinə daha çox 

önəm verərək, qızları işlətmək üçün evdə saxlayırlar. Bəzi yoxsul ailələr öz uşaqlarını 

məktəbə göndərmək əvəzinə dilənçiliyə vadar ediblər.        

 

Daxili İşlər Nazirliyinin 2007-ci ildə verdiyi məlumata əsasən, il ərzində, uşaqlara qarşı 

beş zorlama və 20 cinsi təcavüz halları qeydə alınmışdır.  

 

Məlumatlara əsasən, uşaqlar dilənçiliyə və cinsi istismara vadar edilmək üçün insan 

alveri obyektinə çevrilirlər. İl ərzində, cinsi istismar məqsədilə insan alverinin obyektinə 

çevrilən qurbanların beşinin yaşı 18-dən aşağı idi.  

 

Uşaqların nikahı mühüm problem hesab olunmur, baxmayaraq ki, bu sahədə rəqəm 

göstəricilərinin artması ilə bağlı dəlillər mövcuddur. Bu cür hallara daha çox mərkəzi və 

cənub regionlarının kənd yerlərində - yoxsul ailələrdə rast gəlmək mümkündür.  

Kifayət qədər qaçqın və məcburi köçkün həyat standartlarının aşağı səviyyədə olduğu 

düşərgələrdə və ictimai binalarda məskunlaşıblar. Onların uşaqları bəzi hallarda məktəbə 

gedə bilmirlər.  

 

İnsan Alveri 
 

Cinayət məcəlləsi insan alverinin bütün formalarını qadağan edir; buna baxmayaraq, 

verilən məlumatlara əsasən, ölkə ərazisinin insan alveri üçün istifadə edilməsi halları 

mövcud olmuşdur.  
 

Ölkə, əsasən insan alverinə məruz qalmış qadın və kişilər, habelə cinsi istismara və 

məcburi əməyə vadar edilən uşaqlar üçün mənbə ölkəsi və ya tranzit məntəqəsi rolunu 

oynamışdır. Rus və Orta Asiyadan olan və yerli qadın və qızlar ölkə ərazisindən 

keçirilərək, Birləşmiş Ərəb Əmirlikləri, Türkiyə, İran, Hindistan və Pakistana aparılmış 

və fahişəliyə cəlb edilmişdir. Kişilər məcburi əməyə vadar edilmək üçün Rusiyaya 

aparılmışdır. Daxili insan alveri ilə bağlı rəsmi məlumatların olmamasına baxmayaraq, 

yerli müşahidəçilər belə halların getdikcə artdığını və qadınların cinsi istismara, kişilərin 

tikintilərdə məcburi əməyə və uşaqların dilənçiliyə vadar olunmasını söylədilər. 

Hökumətin verdiyi məlumata əsasən, il ərzində, insan alverinin 78 nəfər qurbanı 

müəyyən edilmişdir. Həmin insanlardan ikisi uşaq olmuşdur. İnsan alverçiləri adətən 

qadınları hədəf kimi seçmişlər.  

 

İnsan alveri ilə məşğul olan şəxslər ya xaricilər, ya da beynəlxalq şəbəkələrlə sıx şəkildə 

əməkdaşlıq edən etnik azərbaycanlılardır. Onlar zərərçəkənlərə birbaşa, yaxud dostları 

və qohumları vasitəsilə yaxınlaşmış, adətən, onlara xaricdə iş imkanları düzəltməyi təklif 

etmişlər. İnsan alveri ilə məşğul olan şəxslər, həmçinin, xaricdə saxta işlər təklif edən 

aldadıcı qəzet elanlarından da yararlanmışlar. İnsan alveri ilə məşğul olan şəxslərin öz 

qurbanlarını ölkədən çıxarmaq üçün saxta sənədlərdən istifadə etdikləri söylənilir. Onlar, 

habelə, qadınları qonşu İranda fahişəliyə sövq etmək üçün özlərini iranlı işadamı kimi 

təqdim edən kişilərin dələduz nikah təkliflərindən də istifadə ediblər.  

 

İl ərzində, 61 nəfər insan alverinə qurşandığına görə və bir nəfər insan alveri ilə bağlı 

saxta sənədlər hazırladığına görə, qanuna əsasən, cinayət məsuliyyətinə cəlb edilmişdir. 

İlin sonunda 35 məhkəmə dinləməsi hələ davam edirdi. İnsan alveri ilə bağlı cinayətlərə 

görə il ərzində məsuliyyətə cəlb edilmiş şəxslərin böyük bir hissəsinə 5 ildən 12 ilə qədər 

azdlıqdan məhrumetmə cəzası verilmişdir.  Zorlama və cinsi zorakılıq halları istisnalıq 

təşkil etmişdir. Belə cinayətlərin törədilməsinə görə şəxslərə 15 il azadlıqdan 

məhrumetmə cəzası verilmişdir. Uşaqların zorlanması və onların fahişəliyə cəlb olunması 

cinayətlərinə görə məcəllədə xüsusi cəza növləri də mövcuddur.  

 

İnsan hüquqlarını pozan şəxs kimi tanınan, Daxili işlər Nazirinin müavini,  insan alveri 

əleyhinə hökumət fəaliyyətlərinin milli koordinatoru olmuşdur. Bu fakt daha çox insan 

alveri qurbanlarına yardım göstərmək prinsiplərinə köklənən hökümət fəaliyyətlərini 

əlaqələndirməkdə, aidiyyatı hökumət orqanlarının səylərini monitorinq etməkdə və QHT 

icması ilə əlaqə saxlamaqda maneə törətmişdir. İnsan alverinə qarşı mübarizə ilə məşğul 

olan hökumət qurumları aşağıdakılardır: Daxili İşlər, Xarici İşlər, Ədliyyə, Milli 

Təhlükəsizlik və Səhiyyə Nazirlikləri, Baş Prokurorluq, Dövlət Sərhəd Xidməti, Gömrük 

Komitəsi, Qadın və Uşaq Məsələləri üzrə Dövlət Komitəsi. Daxili İşlər Nazirliyinin insan 

alverinə qarşı mübarizə üzrə ayrıca bir departamenti var. Fevral ayında, hökumət insan 

alveri qurbanları üçün yeni qaynar xətt açmışdır. İl ərzində, hökumətə insan alverçilərinin 

ölkədən ekstradisiyası və beynəlxalq təhqiqatlarla dair heç bir müraciət daxil olmamıdşır.  

 

Hökümət rəsmilərinin insan alveri fəaliyyətinə cəlb olunması halları barədə məlumatlar 

verilməmişdir, lakin bəzi dövlət qurumlarında mövcud olan korrupsiya insan alverinə 

rəvac vermişdir.  

 

Bu qanunlar zərərçəkənləri zorakılıq, qorxutma və digər insan alveri şəraitində törədilmiş 

cinayətlər üzrə mülki, inzibati, cinayət məsuliyyətindən azad edir. Bununla belə, insan 

alveri qurbanları çox vaxt hakimlər tərəfindən sözlə alçaldılırlar. Qurbanlarla çox vaxt 

cinayət törətmiş şəxslər kimi davranırlar və onlar müəyyən hallarda insan alverinə qurban 

kimi cəlb edildikləri ucbatından etdikləri qeyri-qanuni hərəkətlərrə görə cəzalandırılırlar. 

Qanun, həmçinin, imkan verir ki, insan alverinə məruz qalmış şəxslərin kimliyini 

qorumaq məqsədilə təxəllüsdən istifadə olunsun. Qanunda habelə insan alverindən zərər 

çəkmiş şəxslər üçün yardım və sığınacaq da nəzərdə tutulur. Hökumət potensial insan 

alveri qurbanlarını müəyyən etmək üçün risk qrupları ilə müntəzəm işlər aparmır.  

 

İnsan alverinin qurbanına çevrilmiş qadınların ölkəyə qaytarılması üçün 

standartlaşdırılmış mexanizmlər yoxdur. BMiT-ın (Beynəlxalq Miqrasiya Təşkilatı) 

məlumatına əsasən,  insan alverinin qurbanına çevrilmiş ya da fahişəliyə cəlb olunmuş 

bəzi azərbaycanlılar və üçüncü dövlətin vətəndaşları Türkiyədən ölkə ərazisinə 

deportasiya edilmişdilər. Dubaydan deportasiya edilmiş bir neçə insan alveri qurbanına 

Azərbaycan QHT-rı komək etmişdir. Buna baxmayaraq, Hökumətin onlara kömək etməsi 

üçün hansısa bir proqramı yoxdur. 

 

Qurbanların kömək üçün müraciət edə biləcəyi standartlaşdırılmış bir şəbəkənin 

olmaması problem olaraq qalır. İnsan aıverindən zərər çəkmiş şəxslər üçün hökumət 

tərəfindən maliyyələşdirilən sığınacaq mövcuddur. Burada qurbanlara hüququi, tibbi və 

psixoloji yardım göstərilir. İl ərzində 52 insan alveri qurbanına sığınacaqda yardım 

göstərilmişdir.Avqust ayında, BmQT Daxili İşlər Nazirliyinin insan alverinə qarşı 

mübarizə departamenti ilə yeni layihənin icrasına başladı. Layihə çərçivəsinə sığınacağın 

və qaynar xəttin idarəedilmə imkanlarının gücləndirilməsi və işçilərin təlimləndirilməsi 

və fəaliyyət planının hazırlanması  daxildir.  

 

Hökumətin qaynar xəttini təbliğ edən poster BmQT-nın insan alverinə qarşı mübarizə 

üzrə mütəxəssis tərəfindən hazırlanmış və beynəlxalq təşkilatlara, yerli QHT-na və dövlət 

müəssisəslərinə paylanmışdır. Qaynar Xətti maliyyələşdirən hökumət onun haqqında 

məlumatı kifayət qədər fəal şəkildə yaymamışdır.  

 

İl ərzində hökumət insan alveri əleyhinə mübarizə ilə bağlı fəaliyyət planının icrasını 

davam etdirmişdir.  

  

Sülh və Demokratiya İnstitutunun Qadınlar üçün Böhran Mərkəzi və Təmiz Dünya kimi 

bir sıra QHT-lər və Qadın və Uşaq Məsələləri üzrə Dövlət Komitəsi kimi hökumət 

orqanları insan alverinə qarşı tədbirlər üzərində birgə fəaliyyət göstərmişlər. Daxili İşlər 

Nazirliyinin məlumatına əsasən onlar ölkənin müxtəlif yerlərində insan alveri barədə 

məlumatlılığın  artırılması üzrə 70kampaniya keçirmişdir.  

 

Dövlət Departamentinin illik İnsan Alveri üzrə Hesabat aşağıda verilən veb-səhifədə əldə 

ediləbilər  

 www.state.gov/g/tip. 

 

Əlil və Əmək Qabiliyyəti olmayan Şəxslər 
 

Qanunda əlilliyi olan şəxslərə qarşı məşğulluq, təhsil, tibbi xidmətdən yararlanma və ya 

digər dövlət xidmətlərindən istifadə ilə bağlı ayrı-seçkilik qadağan olunur. Lakin işə 

götürülmə zamanı mövcud olan  ayrı-seçkilik problem olaraq qalır. Əksəriyyət belə hesab 

edir ki, əlilliyi olan uşaqlar xəstədir və onlar digər uşaqlardan ayrılaraq digər 

müəssisələrdə təhsil almalıdırlar. Bir sıra beynəlxalq və yerli QHT-lər sosial düşüncə 

tərzini dəyişmək və əlil uşaqları yenidən cəmiyyətə inteqrasiya etmək məqsədilə təhsil 

kampaniyası həyata keçirmişlər 

 

Qanunda əlilliyi olan şəxslərin ictimai və ya digər binalara daxil olmalarını təmin edən 

heç bir maddə yoxdur. Əlil şəxslər binaların əksəriyyətinə daxil ola bilmirlər.  

 

Əqli cəhətdən qüsurlu olan və fiziki əlilliyi olan şəxslər üçün müəssisələrdə göstərilən 

qayğı bir-birindən fərqlidir. Bəzilərində qayğı tələb olunan səviyyədədir, bəzilərində isə, 

ixtisaslı və səriştəli mütəxəssislərin, avadanlığın və sanitar şəraitin, habelə, normal yemək 

təmin etmək üçün təchizatın qıtlığı hiss olunur.  

 

Səhiyyə və Əmək və Əhalinin Sosial Müdafiəsi Nazirlikləri əlilliyi olan şəxslərin 

müdafiəsinə görə məsuliyyət daşıyırlar. 

 

Milli/İrqi/Etnik  Azlıqlar 
 

Ölkədə yaşayan erməni mənşəli təxminən 20,000 vətəndaşın bəziləri məşğulluq, təhsil, 

yaşayış yeri ilə təminolunma, sosial xidmətlər və digər məsələlər üzrə ayrı-seçkilikdən 

həmişə şikayət etmişlər. Etnik erməni olan Azərbaycan vətəndaşları çox vaxt 

http://www.state.gov/g/tip


41 

AZƏRBAYCAN 

 

pasportlarındakı etnik mənsubiyyətlərini qanuni şəkildə dəyişərək, öz milli 

mənsubluğunu gizlətmişlər.  

 

Bəzi etnik qruplar tək-tək hallarda şikayət ediblər ki, hakimiyyət orqanları onların öz 

dillərində dərs demək və materiallar nəşr etmək imkanlarını məhdudlaşdırıbdır. Konkret 

olaraq bu qruplara cənubda yaşayan Talışlar, şimalda yaşayan Qafqaz ləzgiləri, Mərkəzi 

Asiyadan köçmüş Məshəti Türkləri və Ermənistanın köməyilə Dağlıq Qarabağ 

separatçıları tərəfindən nəzarətə götürülmüş Laçın rayonunu tərk etmiş Kürdlərdir.   

 

İyunun 24-də, Bakı şəhər Ağır Cinayətlər üzrə Məhkəməsi Novruzəli Məmmədovu 

vətənə xəyanətdə təqsirli bilərək ona 10 il azadlıqdan məhrumetmə cəzası təyin etdi.  

Məmmədov, Tolışi Sədo qəzetinin baş redaktoru, 2007-ci ilin fevral ayında həbs 

edilmişdir. Onun vəkillərinin sözlərinə görə bu müddət ərzində o, təhlükəsizlik qüvvələri 

tərəfindən döyülmüşdür. Bəzi yerli QHT-rı Məmmədovun həbsini onun etnik 

mənsubiyyəti və mədəni fəaliyyəti ilə bağlı olduğunu bildirmişlər. 

 

Digər İctimai Təzyiqlər və Ayrı-Seçkilik  
 

Hökümət cinsi meyilliliyə (orientasiya) görə ayrı-seçkiliyi rəsmi olaraq 

dəstəkləməmişdir, lakin buna baxmayaraq cəmiyyətdə homoseksuallara qarşı qərərzli 

fikirlər mövcuddur.  

 

Avropa regionunun Beynəlxalq Lesbian Qadınlar və Homoseksuallar Assosiasiyasının 

2007-ci il üzrə hesabatına görə lesbian qadınlar, homoseksuallar, biseksual və 

transseksuallar ölkədə ayrı-seçkiliyə və sosial təcridolunmaya məruz qalmışdır. Hesabat 

həmin icmanı "hüquq-mühafizə orqanlarının hədə-qorxusu qarşısında aciz" kimi 

xarakterizə etmişdir. Hesabatda göstərilir ki,  belə insanlar hüquq-mühafizə orqanlarının 

əməkdaşları tərəfindən ələ salınır, rüşvət verməyə məcbur edilir və bəzi hallarda polis 

əməkdaşları onlara qarşı cinsi zorakılıq tətbiq edir.  Hesabatda göstərilir ki, belə insanlar 

ailələrindən, dostlarından və iş yoldaşlarından təcridolunmanın qorxusunu daimi olaraq 

yaşayırlar.  

 

QİÇS və İİV daşıyıcıları olan insanlara qarşı hər hansı bir ayrı-seçkilik halları müşahidə 

edilməmişdir.  

 

Bölmə 6  İşçilərin Hüquqları 

 

a. Təşkilatlanma Hüququ  
 

Qanunda təşkilat yaratmaq, o cümlədən həmkarlar ittifaqı yaratmaq azadlığı nəzərdə 

tutulur. Lakin təcrübədə  bu hüquqa bir sıra məhdudiyyətlər qoyulmuşdur. Həmkarlar 

ittifaqlarının böyük əksəriyyəti hökumətlə sıx bağlı şəkildə fəaliyyət göstərir. Yeganə 

istisna müstəqil jurnalist birlikləridir.  

Hərbi qulluqçulara və polislərə həmkarlar ittifaqında iştirak etmək qadağan olunur. 

Ancaq Daxili İşlər və Müdafiə Nazirliklərində çalışan mülki şəxslər bu ittifaqlara qoşula 

bilərlər. Qanunda, həmçinin, rəhbər işçilərə də həmkarlar ittifaqına qoşulmaqda qadağa 

qoyulur, ancaq təcrübədə isə hökumətin müxtəlif müəssisələrində çalışan rəhbər şəxslərin 

əmək haqlarından avtomatik qaydada həmkarlar ittifaqları üçün üzvlük haqqı tutulur.  

 

Azərbaycan Həmkarlar İttifaqları Konfederasiyasının (AHİK) təxminən 1,6 milyon üzvü, 

o cümlədən, müxtəlif sənaye sektorları üzrə fəaliyyət göstərən 28 əmək federasiyası 

vardır. AHİK qeydiyyatdan müstəqil qurum kimi keçirilsə də, bəzi işçilər belə hesab 

edirlər ki, o hökumətlə əlaqəli şəkildə fəaliyyət göstərir.  

 

Qanunda işçilərin əksəriyyətinə tətil etmək hüququ verilir və işçilər bu hüquqlarından 

yararlanıblar. Tətil etmələrinə qadağa qoyulmuş işçi kateqoriyaları aşağıdakılardır: 

yüksək rütbəli icraedici və qanunverici rəsmilər, hüquq-mühafizə orqanlarının işçiləri, 

məhkəmə işçiləri, yanğınsöndürənlər, səhiyyə, energetika, su təchizatı, telefon, dəmiryol 

və hava nəqliyyatına nəzarət işçiləri. İctimai nəqliyyatın hərəkətini pozan, tətilçilər üç il 

müddətinə kimi həbslə cəzalandırıla bilərlər. Qanunda tətilçilərin işdən qovulma və ya 

əvəzolunma kimi cəzalarla tənbeh edilməsi qadağan olunur. Bununla belə, yerli QHT 

bildirir ki, neft sənayesində çalışan işçilər öz hüquqlarından bixəbərdirlər və şikayət 

eləyəcəkləri təqdirdə işdən azad olunmalarından qorxurlar.  

 

Qanuna əsasən, əmək qanunvericiliyi ölkədə bütün işçilərə və şirkətlərə şamil edilir. 

Lakin transmilli şirkətlərlə bağlanmış ikitərəfli müqavilələr və sazişlər həmin şirkətləri 

milli əmək qanunvericiliyinin əhatə dairəsindən çıxara bilər. Misal üçün 1994-cü və 

sonrakı illərdə hökumət və transmilli enerji şirkətləri arasında imzalanmış Hasilatın 

Bölüşdürülməsi üzrə Sazişlərdə (HBS) işçilərin həmkarlar ittifaqında təmsil olunmaları 

təmin olunmur.  Bəzi əmək təşkilatları və yerli QHT-lərin verdikləri məlumatlara görə, 

bu şirkətlərin bir qismi, işçilərə həmkarlar ittifaqı yaratmaq üçün dəstək verməmişdilər . 

Bir sıra istisnalar olsa da, HBS-nin şərtlərinə uyğun olaraq fəaliyyət göstərən transmilli 

şirkətlərin əksər işçiləri həmkarlar ittifaqlarının üzvləri deyillər. Bu şirkətlərdə 2005-ci 

ildən bəri yeni həmkarlar ittifaqları yaradılmamışdır.   

 

Həmkarlar ittifaqları qanuna əsasən siyasi fəaliyyətlə mışğul ola bilərlər lakin təcrübədə 

onlar çox məhdud şəkildə siyasətlə məşğul olurlar. 

  

Rəsmi şəkildə iqtisadiyyatda üstünlük təşkil edən dövlət müəssisələrinin çoxu həmkarlar 

ittifaqı üçün tələb olunan üzvlük haqlarını işçilərin maaşından tutur, ancaq onları ittifaqa 

köçürmürlər. Nəticədə, həmkarlar ittifaqının fəaliyyətini səmərəli təşkil etməsi üçün 

resursları olmur. Həmkarlar ittifaqlarının tutulan bu vəsaitin istifadə istiqamətini 

araşdırmaq üçün müraciət edə biləcəkləri yer yoxdur.  

 

Neft və Qaz Sənayesi İşçiləri Birliyinə üzvlük Dövlət Neft Şirkətinin 65,000 işçisi üçün 

məcburi olaraq qalır. İşçilərin əmək haqlarından hər ay ümumi məbləğin 2 faizinə qədər 

üzvlük haqqı avtomatik olaraq tutulur.  

 

b. Kollektiv Sövdələşmə Hüququ 

 

Qanunda, həmçinin, dövlət müəssisələrində əmək haqlarını müəyyənləşdirmək məqsədilə 

kollektiv sövdələşmə aparmaq haqqında razılıq da nəzərdə tutulub. Reallıqda isə, 

həmkarlar ittifaqları əmək haqlarının səviyyələrinin müzakirəsində səmərəli şəkildə 

iştirak edə bilmirlər, çünki hökumət tərəfindən təyin olunmuş idarə heyətləri böyük 

dövlət şirkətlərini idarə edir və vahid şəklə salınmış cədvəl üzrə əmək haqlarını 

müəyyənləşdirirlər.  

 

Hökumətin həmkarlar ittifaqlarına qarşı ayrı-seçkiliklə bağlı heç bir məlumat daxil 

olmamışdır. Əmək mübahisələri, əsasən, yerli məhkəmələr tərəfindən həll olunmuşdur. 

Bu məhkəmələr çoxları tərəfindən korrupsiyaya uğramış hesab olunsa da, həmkarlar 

ittifaqlarına qarşı ayrı-seçkilik nümayiş etdirməmişlər. Bakı şəhərində fəaliyyət göstərən 

xarici şirkətlərin həmkarlar ittifaqlarına qarşı ayrı-seçkilik göstərmələri ilə bağlı 

məlumatlar daxil olmuşdur. Əmək sahəsində fəaliyyət göstərən QHT-lər bildirirlər ki, 

transmill enerji şirkətləri və onların podratçı şirkətləri çox vaxt işçilərini həmkarlar 

ittifaqı yaratmaq fikrindən daşındırmışlar. Hasilatın Bölüşdürülməsi üzrə Sazişlərdə 

(HBS) işçilərin həmkarlar ittifaqında təmsil olunmaları məsələsi öz əksini tapmadığından 

bir çox transmilli şirkətlər onun yaradılmasında lüzum görməmişlər.  Yerli müşahidəçilər 

transmilli şirkətlərdə yerli işçilərə qarşı bəzi ayrı-seçkilik hallarının mövcud olmasını 

qeyd etmişdilər. Yerli və xarici işçinin eyni işə görə müxtəlif  məvacibin alması, bəzi 

yerli işçilər üçün müqavilələrin olmaması, Bakı-Tbilisi-Ceyhan (BTC) kəməri boyunca 

tikinti sahələrində yerli və xarici işçilər üçün müxtəlif yaşayış standartlarının təklif 

edilməsi qeyd olunan ayrı-seçkilik hallarının sırasında olmuşdur. Məlumatlara əsasən, 

belə hallar da olmuşdur ki, neft sənayesi işçiləri boş müqavilə blanklarına imza atmağa 

sövq edilmişdilər.  

 

İxrac üzrə emaledici zonalar yoxdur. 

 

c. Məcburi yaxud İcbari Əməyin Qadağan olunması  

 

Konstitusiya və qanunlara əsasən, məcburi və ya icbari əməyə müharibə şəraitində, yaxud 

məhkəmə qərarının icrası zamanı hökumət idarəsinin nəzarəti altında icazə verilir. Bəzi 

müşahidəçilər qeyd edirlər ki, qadın, icbari və məcburi əməyə sövq edilmə hallarına tez-

tez rast gəlinməsə də onlar mövcuddur. Bura qadın, kişi və uşaqların insan alveri 

obyektinə çevrilib cinsi istismara, dilənçiliyə və məcburi əməyə məruz qalmasına dair 

hallar da daxildir. Kişilər və oğlanlar Rusiyaya daha çox məcburi əməyə vadar edilmək 

üçün aparılırlar.  

 

d. Uşaq Əməyinin Qadağan olması və Məşğulluq üçün Minimum Yaş Həddi 

Qanunda uşaqların iş yerində istismardan və səhhətləri üçün təhlükəli olan işdən müdafiə 

olunmaları nəzərdə tutulur. Lakin uşaqlarla bağlı əmək qanunlarının pozulması ilə 

əlaqədar bir neçə şikayət olmuşdur.  Uşaqların insan alveri nəticəsində cinsi istismara 

cəlb edilməsi barədə də məlumatlar daxil olmuşdur. 

 

İşləmək üçün tələb olunan minimum yaş işin növünə uyğun olaraq dəyişir. Əksər 

hallarda qanunda uşaqlara 15 yaşından işləməyə icazə verilir. 14 yaşlı uşaqlar ailə 

biznesində və ya valideynlərin icazəsi, səhhətlərinə təhlükə törətməmək şərtilə, 

məktəbdən sonra gün ərzində işləyə bilərlər. 16 yaşdan aşağı uşaqlar həftədə 24 saatdan, 

16-18 yaş arası uşaqlar isə həftədə 36 saatdan artıq işləyə bilməzlər. Qanunda 18 yaşdan 

aşağı uşaqların çətin və təhlükəli iş yerlərində əmək fəaliyyətinə cəlb olunması qadağan 

edilir. Əmək və Əhalinin Sosial Müdafiəsi Nazirliyi uşaqların əmək hüquqlarını həyata 

keçirməkdən məsuliyyət daşıyır, lakin bu işlə məşğul olan idarə səmərəsiz çalışır.  

 

e. Münasib İş Şəraitləri 
 

Yanvarın 1-də, Hökumət il ərzində minimum əmək haqqını 60 manata ($73 dollar) 

qaldırmışdır. Bu, ötən 18 ay ərzində üçüncü artım olmuşdur. Minimum əmək haqqı işçi 

və onun ailəsi üçün normal həyat şəraiti sürmək baxımından kifayət etməmişdir. Bununla 

belə, minimum əmək haqqı hökumət tərəfindən müəyyənləşdirilmiş rəsmi yoxsulluq 

həddi olan manatdan 64 manat ($78) 4 manat (5 dollar) aşağıdır. Vergilər Nazirliyi, 

Əmək və Əhalinin Sosial Müdafiəsi Nazirliyi və Dövlət Sosial Müdafiə Fondu qanuna 

əsasən minimum əmək haqqı səviyyəsinin tətbiq olunmasına dair məsuliyyət daşıyırlar.  

Təcrübədə, minimum əmək haqqı o qədər də səmərəli tətbiq olunmamışdır.  

 

Qanunda 40 saatlıq iş həftəsi nəzərdə tutulur. Gündəlik iş növbəsi maksimum 12 saatdır. 

Təhlükəli peşələrdə çalışan işçilər həftədə 36 saatdan artıq işləyə bilməzlər. Qanunda 

nahar və istirahət vaxtları nəzərdə tutulub ki, bunlar da əmək müqavilələri və kollektiv 

sövdələşmə ilə müəyyənləşdirilir. Yerli şirkətlərin iş vaxtı qurtardıqdan sonra görülən iş 

üçün əlavə haqq ödəmələri məsələsi məlum deyil, ancaq beynəlxalq şirkətlər, adətən, bu 

vəsaiti ödəyirlər. İş vaxtından çox davam edən hədsiz məcburi işə qadağa qoyulmayıb. 

İnsanların əksəriyyətinin işlədiyi qeyri-rəsmi iqtisadi sektorda belə müqavilə və sazişlərin 

həyata keçirilməsi müşküldür.  

 

Qanunda sağlamlıq və təhlükəsizlik standartları müəyyənləşdirilib lakin hökumətin iş 

şəraitinə nəzarət etməsi zəif və səmərəsiz təşkil olunmuşdur. Bundan əlavə, müəyyən 

edilmiş standartlara çox vaxt məhəl qoyulmamışdır. AHİK, həmçinin, əmək və peşə 

qaydalarına necə riayət olunmasına da nəzarət edir. Bunlara təhlükəsizlik və sağlamlıq 

şəraitlərinin monitorinqi də daxildir.  İşçilər öz sağlamlıq və ya təhlükəsizliklərinə əngəl 

törədən vəziyyətlərdən kənarlaşmaq hüququna malik deyillər, bu halda onlar öz iş 

yerlərini itirmək təhlükəsi ilə üz-üzə qalırlar. Neft sektorunda çalışan işçilərin hüquqlarını 

müdafiə edən bir QHT - Neftçilərin Hüquqlarının Müdafiə Şurası (NHMŞ) bildirir ki, 

neft sektounda işləyən 18 əməkdaş iş yerində baş vermiş qəza nəticəsində həlak 

olmuşdur. Beynəlxalq Həmkarlar İttifaqı Konfederasiyası məlumat vermişdir ki, 

məzmunu çox vaxt məxfi saxlanılan, hökumət və transmilli korporasiyalar arasında 

bağlanılan ikitərəfli sazişlər əmək hüquqlarının pozulmasına rəvac verir. 2007-ci ilin 

noyabrında, Neft və Qaz Sənayesi İşçilərinin Birliyi  Dövlət Neft Şirkəti (ARDNŞ) ilə 

yeni müqavilə bağlamışdır. Həmin sənəd işçilərin sosial müdafiəsi, sağlamlıq və 

təhlükəsizliyinin qorunması sahəsində daha geniş məsuliyyətləri özündə əks etdirir. İş 

yerlərində baş verən qəzalar iqtisadiyyatın digər sektorlarında da problem olaraq qalır.  

 

Qanunda həm  xarici həm yerli işçilər üçün bərabər hüquqlar nəzərdə tutulub, lakin yerli 

hüquq müdafiəçiləri, NHMŞ da daxil olmaqla, bərabərsizlik və ayrı-seçkilik hallarının 

mövcud olduğunu və xüsusəndə həmin halların xarici neft şirkətlərində baş verdiyi 

barədə xəbər vermişdir. Həmin şirkətlərdə yerli işçilər çox vaxt müqaviləsiz işləyir, daha 

az məvacib alır və sağlamlıqlarına dair təminat tələb edə bilmirlər.  

 


